
توف تازيري
أكوش نـ تادّوين

يور س ئجنّاون سالي

أشكو  ضييط دي تامورت 
ؤفيغ تازيري

تاغوري ينو تمازيغت
 يلّيس نـ بابيس

تيطّاوين نـ زرزر 
زّين يمژون أفلّيس

يلّيس نـ يودان
ئراط مازيغ فلّّام يفّغ 

يدجام أم تزيري

لسمنّم يلّّا گوول ئنو
 يمّنقش يمّيري

يلlئس نومازيغ
 گ  ضرابلس أدرار غن تنيري

ؤدم يزعم يصبح
 د ترني تسّون ض بلّيري

مابها تاگورا نـ يلّيس نـ يودان
 د تاغوري

ؤدم ژريغ تّ
 د ؤل نّو يخوا ت لواري

 
أ يلّيس نـ ميدّن
 ماتّا تيگيد دگي

توكرد ؤليو
 د لعقل ئو يرول فلّي

تيولافين
طّفغ تاولافت نّم لمّي نيسي جميع

تاميتيت نـ ؤدم نّم ئدي ؤوويغ
تاولافت ئد نـ تابرات أم نكيغ 

تاوالين نـ تايري فلّّاسنت ؤريغ
دجيغ تيولافين نّم ئديس ئنو

تاميتيت نـ ؤسّان د تمدّورت ماتّا تدجو
گ تفويت د ؤسّان فلّّانغ س ئژنژارن سفاونين

ؤوويغ ئدي سگدم تاميتيت تدها د تدّين

لمّي ژرّغ تاولافت نّم تسول 
گ تاسا ئنو تايري تاترارت تلول

تانمّيرت أف تابرات ئد تاولافت توزّند
تابرات نّم س وزوي نـ وول توسد

س تاولافت نغ بلا تغسّات ديما تلّّا
تميتيت نـ تيطّاوين نّم گ ؤل تيقّدت تدجا

ؤسّان ماني نيسي گ ؤدرار 
توشيد ئييد تيولافين نـ ؤسوگّاس أترار

ئسوگّاسن دفّر ئسوگّاسن ماماك زرين
تايريوين نّغ أسّدفّر أسّرنّين

تينمل نـ وول
أ تامورت ئنو 

أ تينمل نـ وول

س لي د أمشكان
 تيگيد ئي د أزمول

 
بعدغ فلّّام

 أن سي ئمول

ئسافّن ئجيمان
 د أدرار أملّول

أل شمّأد دجولّغ
 ئمي ينو سيم يدجول

نشّ غسّغام
 موش د أبهلول أبهلول

جّاز أكلاسيك
گ تيلّّاس نـ يي ض

أ ضو نـ ؤژاوان يووو ض
تايري د ؤمارگ د تيزلاتين

گ ألمّاس نـ تاسا نّو ؤوتنين

گ تمورا ؤرار نـ جّاز أكلاسيك
تاوالين نـ تايري ؤو ضن ئيد سيك

سّاكسوفون د جّاز نتنين د ئنيگ أماينو
سل د سفلد سوول د ألّنّك أ گما ينو

ژّل د سونفو د سل س وول
تافسوت نـ ئنيگ نّغ د ؤزامول

س تاسا ئنيگ يينيگ س تاسا أخّول
ماغاليك أبرد نـ جّاز د أزگرار ئسول

أگدود نـ ؤژاوان أف ئ ضارّن يبد
سگ ودرار د ؤزاغار د ئلل يوسد

سجّاز د سكسفون د لبيانو يودل
ئدندانن سگ ؤم ضال تامازغا تر ضل

تيسدنان د ئرگازن سيس سلن
سيس سالين د سنمّيرن ؤلاون
سدين د سياها د ئميرا د سگلين

برّح د نابا أف ود د ودّين

أدّو تازيري د ئديس نـ ئسافّن
سمغر س ميد نّك زّات ميدّن
جّاز د ابريد نـ ؤناژور د نتّا د لفنّ

سيس أمازيغ أل ؤما ضا يژّل ئفاسّن

ئـ تامورت
ئ تمورت نّغ نوشا 

تاروا نّغ د تاسا

ئرگازن ؤشن 
ئشال ئدمّن

ئرگازن نـ ودرار
د تنيري د ؤزاغار

أف ئخسا نـ تمورا
ئدامّن نّغ تسوا

ئخافورن نّغ ؤلين
 ضيد نـ ئمزوارن دين

أف تيللّي د ؤشنيال
أ نسالي أسافو نـ ئمال

تاگراولا نيگيت
د نرني نسالت

نلايم يودان 
فلانا د فلان

أف ئجّت نـ تاوالت
ئفاسّن ژّلات

تيستما د أيتما 
أ نسالي تمورا

أت نسالي ئل ؤجنّا
 أل ؤجنّا أت نسالي

أ ممّي
سگ ئسافّن د ئدورار د ماني أطو ئتّينيگ

سگ تيغلغال نـ ئند باب د س’ماني أمزروي يودل
س ألّمّاس نـ ؤل نّك د ماني ئمان ئمّيگ

سّن د أكز تكاسيت نّغ ماني تودل

أي ياي يا! أ ممّي أ مومّو نـ تاسا ئنو
شكّد مازيغ د تمازيغت د شكّماتّا تدجو

تادوسي د ئمان نـ ئمزوورا گ ئژوران
شكّد ئشال نـ تمورا كنيون سن ئمان

دجولّغ س منيت تاقّا نـ تنيري د ئتران لّّان گ ئجنوان
ئند باب نّغ ژّلنانغ ئفاسّن د ؤرن ئبريدن
درّزن دين د تينيگن س واوال ئمزوارن

سيسن نسّال د نسّغدا گ تاغوشت نـ ئدندانن

أي ياي يا! أ ممّي أ مومّو نـ تاسّا ئنو
شكّد مازيغ د تمازيغت شكّد ماتّا تدجو
تادوسي د ئمان ني ئمزوورا گ ئژوران
شكّد ئشال نـ تمورا كنيون سن ئمان

أزوزوي نـ تمدّورت يوفا تاغوشت نّس
سگ بيانو د ساكسوفون د تابجا شنيغ
تانفوست نّك أري د سالي أسكّيل نّس

شكّد تاسا ئنو أ ممّي د أي أمازيغ

ئمازيغن نتشين
ئمازيغن نتشين

گ تمورا نّغ نلّّا داها دين

تيمورا
ئدورار 

ئسافّن د ؤزاغار

أفتاس ئلل د ؤگّار

ماني توگورد أتن تافد

أيّور نـ تومرت 
أييور گ ؤجنّا يفّغ

س تنمّيرين نـ مسّينغ
تازيري نـ ؤژوم ديس تولي
ئبكّا ضن نّغ ديس أ تزري

أييور نـ ئرّوزن د توسّنا
أي سالي أزلي نّغ ئل ؤجنّا

يوتف  ضييي ض ئد نـ تومرت
ماتّا تيگيد أكوش يسّن تّ

لماحو ض نـ تافات يرني يسفاو
غر د سّن أوال نـ ؤمسناو

ئل ياكوش تيطّاوين توگل
ؤلاون گ ئسم نّس تسلّ

أساروف أي أ باب نـ ئجنوان
أف ماتّا نيگا گ ؤسّان

أي أكوش نـ ؤما ضال نخساك
أي مسّينغ ؤدماون تژّولّّأك

تسگورّو تاتبيرت
تسگورّو تادبيرت أسّأ تسگورّو
كّر سيناغ أي أمدراو نـ تيسّي كّر

سّو أمان نـ وا ضيل نّك سّو
سّو سگ أمان أقبور سّو

أف تاغوشت نـ تفرارا سليغ
د ؤدفرير نـ ئگ ضا ض ژريغ

تجّو تاجدّيگت نّا تجّو
يمّسّو أف ئجيمي د تفسوت تدجو

أي أجروت أف وغراو ژريغ 
زّين نـ ئگ ضا ض فلّّاس قّيمون دجيغ

أگار ألّن نّم د تيمّاوين ينسو
ؤل نّو تايري أم تزيري يوفو

أسّ ا  يلول
أسّ ا يلول ماسّن تيمورا

ألس تّديدي أيسر نّغ گ ؤلاون ينسا

أ ميدّن ژّالّت أف موحمّاد
أ لا سگ مسّينغ يوسد

أيسر نّغ سگ تيلّّاس يفّغ د
تافات نّس گ ؤما ضال توليد

أسّ ا يلول ماسّن تيمورا
ألس تّديدي أيسر نّغ گ ؤلاون ينسا

س ييزول نّس نژّول د نسّالي
أمازان نـ باب نـ ئجنوان نسلي

أسّن ييلال نّس نيگا تافاصكا
د تافات أكوش ئ ؤما ضال يوشا

أسّ ا يلول ماسّن تيمورا
ألس تّديدي أيسر نّغ گ ؤلاون ينسا

نسنمّير أمناهاغ أف أسّنّس
ؤدم نّس أم تزيري يبگّص

س ييزول نّس أ نينيگ د أ نسنمّير
ياكوش أ يدج أبريد نّغ يمّير 

ژّول د تّر ئ باب نـ ئمسلمين
أغن يسنمّير د يوشانغ تمدونين

أسّ ا يلول ماسّن تيمورا
ألس تّديدي أيسر نّغ گ ؤلاون ينسا

مسّينغ يلّّا
مسّينغ ئلّّا دين د دا

أمزوار يزوار أفگان
أنگّارو دفّر يودان
يلّّا يزوار تيلّّاوين

ژّولناس ئگلدان د ئگلّين

أمزوار يزوار أفگان
أنگّارو دفّر يودان
يلّّا يزوار تيلّّاوين

ژّولناس ئگلدان د ئگلّين

أملّّاي گ ؤجنّا
أمناهاغ د يشنا 

سورفانغ أ يسغنا

مسّينغ ئلّّا دين د دا

أ يوش ئتوش د يوشا
أسّاغ نّس يبها

تينوفا فلّّانغ تهوا
سيس ئرّوزن نوفا

أيراّد نـ يودان
تالويت نّس ئل ئمان
مسّينغ ئلّّا دين د دا

سگدي أزول
أي أسلماد ئنو سگدي أزول

مانتن مسّينغ س ئزول نّس ئدجول
تژالّيت نـ ياكوش د وفرا فلّّاك

نسنمّر أكوش أف ماتّا يوشاك

فلّّاك أزول, أزول
فلّّاك أزول, أزول

مانتن گ واسّ أم أسّ ا يلول
أوال نّس د نخوگّا د نسول
گ وبريد نّس نـ ضفر أخّول

تايري د ئخسا ئتاسد سگ وول

أي أسلماد ئنو سگدي أزول
مانتن مسّينغ س ئزول نّس ئدجول

تژالّيت نـ ياكوش د وفرا فلّّاك
نسنمّر أكوش أف ماتّا يوشاك

فلّّاك أزول, أزول
فلّّاك أزول, أزول

أكوش أي أگلّيد أمقران
أكوش أي تنوفين نّس فلّّانغ تبان

أكوش تژالّيت نّك أف ؤمازان
أكوش نتّراك أي باب نـ ئگنوان

أي أسلماد ئنو سگدي أزول
مانتن مسّينغ س ئزول نّس ئدجول

تژالّيت نـ ياكوش د وفرا فلّّاك
نسنمّر أكوش أف ماتّا يوشاك

فلّّاك أزول, أزول

رمطان يوسد
رمطان يوسد س تومرت يوو ض

س تنمّيرت نـ مسّينغ

يور يوف يوران 
ديس يگّز لقوران

ديس نسبدّؤتشو د وامان 

س تژالّيت د ؤژوم
س لقوران نغرا أگطّوم

تفويت تولي
س ويسر نّابي

س تاوجا د ئنبگيوين
ئل تادّارت نّغ ؤسدنين

ئدسن نلايم أف تنمّيرين

ديس يگّز لقوران
د تافييا نـ مسّينغ تبان
د أ نتّر ئل باب نـ ئگنوان

أسّن لقدار أناوي ؤتشو
ئل تمزگيدا د ديس ننسو

أساروف أ نتّر د ما يزري نتّو

أسّن لگمت
أمالاس نـ تووري يمدا 
لگمت س تومرت تبدا

لگمت أسّن تژالّيت 
د لقوران د تيتّريت

أسّن لگمت أسّن تاوجا
أيتما بابا د يمّا

أسّن ؤتشو د ؤبازين
ميدّن تلايامن دا د دين

ئ تمورا ندول أسّن لگمت
أ ميدّن أسّن ؤسونفو يووط

مسّينغ
أي أكوش أي باب نـ ئسماون

أمناهاغ, أگلّيد, أنافراي, أمالّّان

أ مسّينغ أي باب نـ ئسماون
أنافلاس, أنابّا ض, أمنرو, أمسوگرو

أي أكوش أي باب نـ ئسماون
أ نسمغور, أماكّاي, أمسّفيران

أ مسّينغ أي باب نـ ئسماون
أنسورف, أنارزام, أماسّان

أي أكوش أي باب نـ ئسماون
أنامّاژ, أمسورّو, أمالّّال

أ مسّينغ أي باب نـ ئسماون
أمسفليد, أمانّاي, أماژ ضاي

أي أكوش أي باب نـ ئسماون
أمقران, أنسادمار, أمدّاركو

أ مسّينغ أي باب نـ ئسماون
أمدّوس, أمسنتاي, أمالّّاس

أي أكوش أي باب نـ ئسماون
أمسدّور, أنابداد, أنافا

أ مسّينغ أي باب نـ ئسماون
أمژ ضار, أناطّاف, أماتّاي, 

أي أكوش أي باب نـ ئسماون
أماستاي, تيفاوت, أنافراد

أ مسّينغ أي باب نـ ئسماون
أنامهال, أمكوسّو, أمسول

تاغاوسا
لّي مي ئتّاگّد تغاوسا

مي ئتّاساس شرا
د تغاوسا س تغاوسا تمّال

س تغاوسا دين تدجال
تمّا تغاوسا ئ تغاوسا ئمول

أشكو تغاوسا س تغاوسيوين تلول ؟
تخوا تغاوسا أف تغاوسا تيغاوسيوين

توفا تغاوسا ئمان ئس دا د دين !
توتلاي تغاوسا أف تيغاوسيوين
تسليد تغاوسا تسّيو ض تّدين

سلن سّيسّتيغاوسيوين

نّان تّ

ئماي توتلاي د أف تغاوسا دين؟
سّوسمن ت تيغاوسيوين!!!

ئسّتوكزم تغاوسا س لّي نّين!؟

مل ت ئي د

أشكو مي ؤكزغ تغاوسا تد نغ تدّين

نيسي د نلّّا
ئمازيغن نيسي د نلّّا

گ وامور نّغ ليبيا

غات لفوگها زوارا د ؤجيلا
غدامس نفوسا د سوكنا

مي نرژا مي نكنا

أ ممّيس نـ تمورا
كّر بدّدين د دا

ژّل ألي أخوا
تيللّي د تاگراولا

نش د أمازيغ
نش د تامازيغت

مي نتّو تاماگيت
مي نزّنزيت
مي ندجيت

أمزروي  نّغ
أمزروي نّغ ئمّيري 

گ ؤفتاس أدرار د تنيري

يودل س شيشنق أليبي
س ؤسوگّاس نّس, نتّاري

س واسّأ سمّومراو أري
د تژا نـ تمي ضيوين فلّّاسن رني

ماسينيسا د أگلّيد ييسي
ئ نوميديا ئخوا تيللّي

يوگرتن أشنيال ئسالي
گ ؤما ضال أمّنتّا ؤل ئلّي 

أمناي گ ؤمزروي يولي
كاباون ئلّّا د أد ييلي

يوبا د أمسناو نسلي
تاكفاريناس أف ليبيا ئزري

تيهيا د أكسل گ تابودا ئرني
مّيس نـ تومرت تامازغا يرّي 

خلدون أمغار ئزول نّس أ نسالي
د تاروا نـ روشد گ ؤجنّا أ ناوي

تينهينان تفّغ س تنيري 
ت ضفر تّنانّا مارن أمّتزيري

أبارون, كاوسن د أخطّاب أليلّي
فا ضما نـ سومر يلّيس نـ ؤگراولي

أمزروي نّغ ئمّيري 
گ ؤفتاس أدرار د تنيري

تيلـلّــــــــــــــــــــــــــــي
گ ؤجيلا تامورت نـ ئمزوارن د ؤفگان أليلّي

 تفّغ تافييا س أدّو ئغد
نفّغ أف ؤگدّافي مي نوگّد

 أف تيللّي نـ ئمازيغن نبدّ. أف ئشال د ؤشنيال نوسد
 أف تاگراولا أ ممس نـ لّيبو تكّر د

 د نكّس أمشوم د تكميست نـ تللّي نير ض.

تاغلغالت نـ تللّي
 سستنغام رّيد أوال

 نلّّا نبدّأف واكال
 أسّأ نو ضا د أيتشا أ نبدّس تامازغا ندجالّ

 سگ تينيري أن غات, سگ ؤباري تيلّّاس تتشات.

تيستما د أيتما, لماحو ض نّغ يوسد
 أ ممس نـ ؤمازيغ كّر بدّ

 ئ أل تافات نـ تفويت تفّغ د
 سگ غات د ؤجيلا سّن د أكز د أت غرد

 تادرفت نـ بابا ربّي فلّّاك تنشد

سگ تينيري د أدرار د سيوس قدع أف ئلل
 ئمال نّك گ تللّي د تللّي نّك گ ئمال

 أيتشا أ نكّس أدّان نـ تيودي
د نسوفّ ض تيللّي د أ نژّو ئمندي

 د نتّو تيلّّاس نـ ئ ضلّي
 د ليبيا فلّّانغ أت نّابي

د أ نمجر تيللّي

أسوگّاس أترار
أغراو س دنّگ تابّورت يوگل

د أسوگّاس أترار يودل

كسكسو ديس أغورمي نژون
مانتن يسلا س تمغرا ؤسون

گ كرا ض نـ ؤسّان كوكن نسّوغل
أنوال نّفر ضت د تادّارت نكساس بوگل

أسوگّاس نـ تنمّيرين فلّّاسن يهوا
تينفاس نـ شيشنق نانّنّغ تلسا

ئمشكانن ئ واوال أمزوار د تينيگين سلن
ئوسّارن تتّرن گ تنمّيرين س باب نـ ئجنوان

أسوگّاس أمگّاز د س تومرت فلّّانغ
ئمشكانن ئمقرانن ئد نـ يونّغ

س أدّو ئتران د دنّگ نـ واكال
س تيغمار نـ تمازغا يوو ض واوال

 
أ نسرغ تافييا د أ نّابا أيتماتنغ

أل ميدّن نـ تمازغا أ نيگ تامغرا

أ نسّالي أشنيال د أ نتش تيمغطال
ئغماين د كسكسو نـ ئ ض أملّّال

أسوگّاس أمگّاز د س تومرت فلّّانغ
ئمشكانن ئمقرانن ئد نـ يونّغ

س أدّو ئتران د دنّگ نـ واكال
س تيغمار نـ تمزغا يووض واوال

أسوگّاس نـ تفرا د أنّاژ
أ نّابا ئنبگيوين د مانتن يلّّاژ

أ نژّل ئفاسّن ئ ميدّن أ نطشار
أسوگّاس أنمّار د ئمال ربّي أد تّيار

ناصر أزفزاف
أي لال لاااااا لااا لّيرييي

سي ئغلادن د ئدورار نـ لحوسيما ماني ئسكراف
ئفّغ أمناي د ؤگراولي ماسّناصر أزفزاف

مّيس نـ لالّّا زاليخا د تاسا نـ أدّا حمد
تاراوا نـ تامازغا ممّيتنغ يودد

أدرفي د ؤليلّي أرّاو نـ ؤخطّاب موحنّد
أرگاز نـ تمورت نـ تيرّوگزا وار د يوگّد

لمخزن يوگّد س تاوالت نـ تيدت
تّون تاوالت نـ تيللّي گ ؤلاون تاگّد

س’أرّيف ئ تامازيغت تاغوشت توو ض
أگدود نـ ئمازيغن ديدسن ئبدّ

ئد نـ ئمدوكّال ئللّيين كرفن
تامالّّا د تالويت نـ ياكوش أ تهوا فلّّاسن 

أمازيغ , ألّي د ؤلّد ئژوران گ ئدامّن
أد كرفن د أد كرفصن ؤلا أد رّژن

س تيرّوگزا د تايري نـ تمورت د ؤسالي نـ تينزارن
مّميتنغ ئسم نّس ناصر د غرس ئجروتن

تاوالت نـ ميدّن سيس تاگّدن
أگاولي مّيس نـ ؤگراولي س تالّّاست أد فّغن

أرّيف أي ؤلّن تامازغا نسّن
تيللّي د تادرفت د أبريد نـ ئمزوارن طّفن

ئد نـ أيتماتنغ أ نگريول د نبدّ
أسّن تافات فلّّانغ أد ياس د يوسد

س تاغوشت نـ ناصر أزفزاف نينيگ
أ ممّيس ت تمازيغت غرك أتيگ

باااژ ئ ينّاش أوما نو

أزاواد
أزاواد أزاواد أ ئمازيغن

گ تينيري ماني تافوكت تمّاغ
تامورت نـ ؤزاواد ماني ميدّن تتواغ

تيسدنان د ئواسارن د رني فلّّاس ئمژيانن
ماني ئموهاغ ئمازيغن نّ ض ئن مالي تنوغّن

أف تيللّي كل أزاواد كّرن
ئسكراف د تيودي أف تامورت نّسن

خوان ؤزّال د تنبّا ضت نـ ئرومييين كّسن
ئ أزاواد ئمازيغن بدّن د ؤشن ئفاسّن

أف ميدّن نّغ نروا ئمطّاون
مانتن ئبدّئدس د مانتن ئتّويانغ نسّن

ئ كل أزاواد ؤشّد ژّل ئفاسّن
تامورت نّغ فلّّاس نوشا ئدامّن

أ توماست ئدس بدّن تامطّو ضت نغ أتراّس
أزاواد تامورت نـ ئموهاغ تلّّا گ تيلّّاس

س تيرّوگزا أسّن تيللّي أد ياس
تيللّي أس نوشّ ئدامّن د أ نازّل فلّّاس

تيللّي نـ أزاواد أگدود نـ تاگراولا
تايري نّون د واكال گ ؤلاون تنسا

أ تامازغا

نشّين د أگدود ئجّن
تاماگيت تلّّا گ ئدامّن

تامازغا د يادج أغن تقّن
سگ سيوا أل تاناريفي نتواسّن

ئلل ئدورار د تينيري نودن
تاكاسيت نـ ئند باب نّغ أغن تسالي

أگار تيمورا نـ ؤما ضال ئسم نّغ يولي
توماست د ئدجن ئلس د ئدجن ئمال 

تيرّوگزا د تايري د ؤل أملّّال

أ ضو نـ تللّي أد ياوس تاورفت نّغ
تامازغا س لسم نّم ندجول 
ئسكراف أف ميدّن نّغ ئمول

س تالجي أل لمّي ت تفويت أ تواغ 
تاروا نّم ژّون تاماگيت گ ئشال

أشنيال نّغ 
أشنيال نّغ يولي

ئسّيلي ئدس تيللّي

أيتما د ستما أ نبدّ
أسّن تادرفت يوسد

سل تّسل تّأ يودان 
نابات ئدون فلانا د فلان

أف وبريد نـ ئمزوارن نيگا
تيملايمت نـ تاگراولا

كّرت ئدنغ أي أرا نـ فورار 
سگ تمورا نّغ أ نكّس لعار

أ تفّغ تفويت گ وترار
أ نلايم ئلل د تنيري د ودرار

وافيا
يلّيس نـ تمورت تبدّ

أسوگّاس نـ ؤسكرف نـ يلّيتنغ
سل تّأ ميدّن ؤل نتّوش تاغوشت نّغ

وافيا يلّيس نـ تيجاني گ تيلّّاس نـ ئسكراف تمّاغ
تاغوشت ئس ئ ؤما ضال توو ض

تمازيغت يلّيس ؤمازيغ أف ئمغبان تبدّ
ئلّيس نـ فا ضما نـ سومر س ؤسّان نـ زيك توسد 

ماماك نسّوسم د تالويت ئگن أس ئسكراف
تيسدنان نّغ أسن نّاگل تيولاف

وافيا نّغ س ئدورار توتلاي د توتلاي
أف تيللّي د ئزرفان نـ ميدّن د ئمان تسسلاي

أ يلّيس نـ ؤگراولي د تمورت نـ تيرّوگزا
ئدم نبدّأف تادرفت نـ تامزغا 

تالمژيت, غرس تاسا أف ميدّن, ئلس د تمورت
ئلّيتنغ تسمدا أبريد نـ يلّيس نـ سومر لّي نتّوت
ئسكراف أف ئفاسّن نّس ئگزم أنغ أكّماني نلّّا

يلّي تنغ گ تيلّّاس نـ ئمشومن ماني تيرّوگزا
يلّيس نـ تمورت تبدّ

ئدم نبدّأف تادرفت نـ تامزغا 

أسوگّاس ئزري د وافيا گ تيلّّاس 
كّرت تيستما د أيتما أ نسبدّ تيكركاس

ئسكراف
سگ تغردايت ماني تيدت تگدل

ماني تانفوت نـ موحمّد بابانجّار تودل
گ سن ئفا ض د س ضي ض أسوگّاس

گ تغردايت يتّوكرف أتراّس
مّيس نـ تمازيغت موحمد نـ بابا نجار

يوگي أ يسكركس مميتنغ د أمغار

أرجاز د أوحدي ئسم نّس يولي

أي ئمازيغن ممّيتون كرفن فلّّاس گ تيلّّاس نـ أزل
س ووزّال تاووورت نـ وژ ضوم فلّّاس ترگل

أ نبدّد أ نرني أ نبدّئد نـ موحمّد أ ليلّي
أن سي أجار أيتماس ديد نـ يمّاس د أدرفي أ ييلي

أرجاز د أوحدي ئسم نّس يولي

ئسوگّاسن دفّر ئسوگّاسن ئمّقّن گ ئسكراف
بابانجّار سيس أ ناكز تيرّوگزا د غرس تيدت أ ناف

ئسم د تيرّوگزا نّس أ نسّالي أل ؤجنّا
مّميتن أ فلّّاك أ نتلاي ؤل أك نتّو شا

أرجاز د أوحدي ئسم نّس يولي

سگ أغلان أل ؤما ضال تانفوست نّس أ نالس
ئ ضص ؤلّّاش أل لمّي ئسكراف نّس أت نهرسّ

أرجاز د أوحدي ئسم نّس يولي

موحمّد نّغ نـ بابانجّار
ئسم نّس تاماتارت أ نسالي د ؤگّار

ئسكّيلن نّو
أف تفيناغ نيگا

ئنيگ د ؤسفرو

يا يي يو
أدليس ئنو

يا يي يو
ديدنغ سليلو

يا يي يو
أدليس نّو

أسد أ نورار
س ياب ياس يار

أسد أ نورار

أگ ضي ض يينيگ
س ياب ياب ياب

تالفسا دفّراس
س ياس ياس ياس

د ييزم يورار 
س يار يار يار

يان ياج يال
ياج يلّّا دي گاج

يال أنگّارو گ واوال

تا ضفي
يام ياز ياگ

أغروم د ويسوم
ؤشّو يوموم

يام يام يام

تيغيوين د
ؤزمّور ييژاي

ياز ياز ياز

ئفكي يغوا
د ؤگيسي ينسا

ياگ ياگ ياگ

ئمودّرن
ياغ ياغ ياغ

أسكّيل گ ؤزالاغ

ياو ياو ياو
سمدا سيس أشّاو



8283

ⵢⴰⵜ ⵢⴰⵜ ⵢⴰⵜ
ⴰⵙⴼⵔⵓ ⵏⵙⵙⵎⴷⴰ ⵜ

ⵉⴹⵚ

ⵢⴰⴹ ⵢⴰⴹ ⵢⴰⴹ
ⵉⵖⴼ ⵏⵏⵓ ⵢⵏⵏⴰⴹ

ⵢⴰⴼ ⵢⴰⴼ ⵢⴰⴼ
ⵙ ⵉⴼⴼⴰⵖ ⴷ ⵉⵜⴰⴼ

ⵢⴰⴷ ⵢⴰⴷ ⵢⴰⴷ
ⵙ ⵜⴳⵓⵔⴰ ⴷ ⵉⵙⴰⴷ

ⵢⴰⵛ ⵢⴰⵛ ⵢⴰⵛ
ⵉⴹⵚ ⵡⵍ ⵢⵍⵍⴰ ⵛ

ⵎⴰⵎⵎⴰⴽ

ⵢⴰⵚ ⵢⴰⵚ ⵢⴰⵚ
ⵖⵖⴰⵔⵖ ⵙ ⵜⴼⵉⵏⴰⵖ

ⵥⵔ ⵎⴰⵎⵎⴰⴽ ?

ⵢⴰⵅ ⵢⴰⵅ ⵢⴰⵇ
ⵙ ⵓⵙⴽⴽⵉⵍ ⴷ ⵓⵙⴽⴽⵉⵍ

ⵉⵖⴼ ⵏⵏⵓ ⵢⴱⴱⴰⵇ

يات يات يات
أسفرو نسّمدا ت

ئضص
يا ض يا ض يا ض

ئغف نّو ينّا ض

ياف ياف ياف
س ئفّاغ د ئتاف

ياد ياد ياد
س تگورا د ئساد

ياش ياش ياش
ئ ضص ول يلّّا ش

مامّاك
ياص ياص ياص
غّارغ س تفيناغ

ژر مامّاك ?

ياخ ياخ ياق
س ؤسكّيل د ؤسكّيل

ئغف نّو يبّاق

أگادز
أل ؤگادز

أف تگورا د ئساد, ئنوم
ئسغا, ئزّنز

گ ؤگادز
ئغماين ئگومّا د ؤكسوم

ئسغا, ئزّنز

گ ؤگادز
ؤدي, تيسنت أشيطّا د ؤجيلوم

ئسغا, ئزّنز

گ ؤگادز
تيلّوغدا, تيفسناغ د ؤغروم

ئسغا, ئزّنز

گ ؤگادز
تيركمين, أژاليم د ؤگرّوم

ئسغا, ئزّنز

گ ؤگادز
س تخسايت ئخوا أگزّوم

ئسغا, ئزّنز

گ ؤگادز
ئكيكر, ئباوون د كسكسو يوموم

ئسغا, ئزّنز

ⴷ ⵓⴷⴼⵍ ⴰⴽⴰⵍ ⵉⵙⵙⵓ ⵜ

ⴰⴼ ⵜⵎⵓⵔⴰ ⴰⵏⵥⴰⵔ ⵉⴽⴽⴰⵜ
ⴷ ⵢⵓⴷⵏ ⴼⵍⵍⴰ ⵏⵖ ⵜⴰⴼⴰⵜ

ⴰⴼ ⵡⵓⴷⵎ ⵏ ⵜⵊⴷⴷⵉⴳⵜ ⴷ ⵜⵓⵥⵥⵓⵜ
ⵉⵎⴰⵏ ⵏⵏⵙ ⵜⵥⵥⵍ ⵜⴰⵍⴰⵎⵓⵜ

ⴰ ⵎⵉⴷⴷⵏ ⵜⴰⴳⵔⵙⵜ ⵜⵓⵡⴹ
ⴰⵔⴰⵎⴰⵏ ⴷ ⵓⴷⵍⴰⵡ ⴰⴷ ⵏⵉⵔⴹ

ⴰⵍⵎⴹⴰⴹ ⴷ ⵜⴰⵔⴰⵏⵥⴰⵔ ⴰⵖⴷ
ⴰⵣⵡⵓ ⵉⵇⵇⵉⵎ ⵉⵚⵎⴹ

تاگرست
أظو, ئبلم د تاگوت

د ؤدفل أكال ئسّو ت

أف تمورا أنژار ئكّات
د يودن فلّّا نغ تافات

أف وودم ن تجدّيگت د توژّوت
ئمان نّس تژّل تالاموت

أ ميدّن تاگرست تووظ
أرامان د ؤدلاو أد نيرظ

ألمظاظ د تارانژار أغد
أزوو ئقّيم ئصمظ

ⴳⴰⵔ ⴰⵙⵏ

ⵓⵍ ⵜⵍⵍⵉⴷ ⵣⵣⴰⵜ ⵏⵖ ⴷⴼⴼⵔ 
ⵎⴰⵏⵉ ⵜⵍⵍⵉⴷ ?

ⴷⵏⵏⴳ ⵊⴰⵊ ⵏⵖ ⴰⴷⴷⵓ 
ⵎⴰⵏⵉ ⵜⵉⵙⵉⴷ ?

ⴰⵖⵍⴰⴷ ⴰⵏⴼⴼⵉⵙ ⵏⵖ ⴰⵥⵍⵎⴰⴹ 
ⵎⴰⵏⵉ ⵜⴼⵍⵉⴷ ?

ⵉⵣⵎⵔ ⴰⵣⵡⵡⴰⵔ ⵏⵖ ⴰⵣⴷⴰⴷ  
ⵎⴰⵜⵜⴰ ⵜⵙⵖⵉⴷ ?

ⴰⵍⵖⵎ ⴰⴳⵣⵍⴰⵍ ⵏⵖ ⴰⵣⴳⵔⴰⵔ
ⴰⴼ ⵎⴰⵜⵜⴰ ⵜⵏⵏⵉ ⴷ ?

ⴰⴱⵔⴳⵏ ⴰⵎⵛⴽⴰⵏ ⵏⵖ ⴰⵎⵇⵔⴰⵏ
ⴳ ⵎⴰⵜⵜⴰ ⵜⵏⵙⵉ ⴷ ?

ⵓⵍ ⵜⵍⵍⵉⴷ ⴷⴰ ⵏⵖ ⴷⴰ 
ⵎⴰⵏⵉ ⵜⵍⵍⵉⴷ ?

گار أسن
ؤل تلّيد زّات نغ دفّر 

ماني تلّيد ؟

دنّگ جاج نغ أدّو 
ماني تيسيد ؟

أغلاد أنفّيس نغ أژلماظ 
ماني تفليد ؟

ئزمر أزووار نغ أزداد 
ماتّا تسغيد ؟

ألغم أگزلال نغ أزگرار
أف ماتّا تنّي د ؟

أبرگن أمشكان نغ أمقران
گ ماتّا تنسي د ؟

ؤل تلّيد دا نغ دا 
ماني تلّيد ؟

ⴽⴽⵔ ⴰⵙⴷ ⴰ ⵏⵓⵔⴰⵔ
ⴳ ⵓⴱⵔⵉⴷ ⵏⵏⵖ ⴰⵣⴳⵔⴰⵔ

ⵙ ⵜⵎⵉⵡⴰⵍⵜ ⴰ ⵏⴰⵣⵣⵍ
ⴰⵍ ⵓⵙⴰⵢⵙ ⴰ ⵏⵔⵡⵍ

ⵏⴳⴳⵣⵜ ⴰ ⵉⵎⵛⴽⴰⵏⴻⵏ 
ⵏⴳⴳⵣⵜ ⵙ ⵓⵙⵖⵡⵏ

ⵜⴰⵣⵖⴷⵓⴷⵜ ⵏ ⵜⴱⵓⵛⵉⵍⵉⵏ
ⵜⵉⵙⵍⴰⵜⵉⵏ ⵜⵉⵎⵥⵢⴰⵏⵉⵏ

ⵉⵏⵏⴰⵢ ⴰⴼ ⵉⴳⵎⴰⵔⵏ 
ⴷ ⵜⵓⵔⴰⵔⵜ ⵏ ⵉⵎⵏⴰⵢⵏ

ⵉ ⵜⵓⵔⴰⵔⵜ ⵏ ⵜⵉⴷⴷⴰⵙ
ⵉⴷⴽ, ⵜⵖⵙⵙⴷ ⴰⵎⴰⵡⴰⵙ

ⴰⵖⵔⵔⴰⴱⵓ ⵉⵜⵜⴱⵍⴻⵍⵍⵉ
ⵙ ⵜⵓⵔⴰⵔⵜ ⴳⴳⵣ ⴷ ⴰⵍⵉ

ⵙ ⵙⵎⵎⵓⵙ ⵏ ⵉⵇⵇⴰⵢⵏ
ⵙⵜⵉ ⵜⵓⵔⴰⵔⵜ ⵏ ⵉⵍⵇⵇⴰⵢⵏ

تورارين
كّر أسد أ نورار

گ ؤبريد نّغ أزگرار

س تميوالت أ نازّل
أل ؤسايس أ نرول

نگّزت أ ئمشكانن 
نگّزت س ؤسغون

تازغدودت ن تبوشيلين
تيسلاتين تيمژيانين

ئنّاي أف ئگمارن 
د تورارت ن ئمناين

ئ تورارت ن تيدّاس
ئدك, تغسّد أماواس

أغراّبو ئتّبللّي
س تورارت گّز د ألي

س سمّوس ن ئقّاين
ستي تورارت ن ئلقّاين

ⴰⴽⵓ ⴰⵢⴷⵉ ⴷ ⵓⵡⵇⵇⴰⵙ

 ⵢⴰⴼ ⵢⴰⵅ ⵢⴰⵖ
 ⵜⴰⵅⵙⴰⵢⵜ ⵜⴰⴼⵓⵏⴰⵙⵜ ⴷ ⵓⵣⴰⵍⴰⵖ

 ⵢⴰⴱ ⵢⵓ ⵢⴰⴹ 
ⴰⴷⴱⵉⵔ ⴷ ⵜⴱⵓⵢⵜ ⴷ ⵉⵊⴹⴰⴹ 

ⵢⴰⵍ ⵢⴰⵡ ⵢⴰⵏ
 ⵉⵍⵓ ⵉⵏⵙⵉ ⴷ ⵓⵡⴷⴷⴰⵏ

 ⵢⴰⴽ ⵢⴰⵛ ⵢⴰⵎ 
ⴰⴽⵙⵍ ⵓⵛⵛⵏ ⴷ ⵓⵣⵢⴰⵎ

 ⵢⴰⵜ ⵢⴰⵣ ⵢⴰⵥ
 ⵜⴰⵜⵜⴰ ⵉⵣⵎ ⴷ ⵓⴱⵓⴱⴱⴰⵥ

 ⵢⴰⵇ ⵢⴰⵟ ⵢⵉ 
ⵓⵇⵣⵉⵏ ⵜⵇⵟⵟⵓⴼⵜ ⴷ ⵢⵉⴼⴽⵉ 

ⵢⴰⴳ ⵢⴰⵚ ⵢⴰⵢ 
ⴰⵢⵢⵙ ⵜⵉⴳⵏⴰ ⵓⵚⴽⴰⵔⵔⴰⵢ

 ⵢⴰⵊ ⵢⴰⵔ ⵢⴰ
 ⵙ ⵜⵖⵏⵊⴰⵢⵜ ⴰⵙⴼⵔⵓ ⵢⵎⴷⴰ

ئسكّيلن 
يا ياد ياس 

أكو أيدي د ؤوقّاس

 ياف ياخ ياغ
 تاخسايت تافوناست د ؤزالاغ

 ياب يو ياظ 
أدبير د تبويت د ئجظاظ 

يال ياو يان
 ئلو ئنسي د ؤودّان

 ياك ياش يام 
أكسل ؤشّن د ؤزيام

 يات ياز ياژ
 تاتّا ئزم د ؤبوبّاژ

 ياق ياط يي 
ؤقزين تقطّوفت د ييفكي 

ياگ ياص ياي 
أييس تيگنا ؤصكارّاي

 ياج يار يا
 س تغنجايت أسفرو يمدا

ⴳ ⵓⴱⵔⵉⴷ ⵏ ⵜⵎⴷⴷⵓⵔⵜ ⴰ ⵏⴰⵖ ⵙⵉⵙ

ⵙⵓⵏⵏⴹ ⵜⵉⴼⵔⴰ ⴰ ⵜⴰⴼ ⴷ ⵜⵓⵙⵙⵏⴰ
ⵖⵔ ⴰⴷⵍⵉⵙ ⴰ ⵜⴰⴼ ⴷ ⵉⵎⴰⵍ ⵏⵏⵖ ⴽⴰ

أدليس 
سونّض تافرايت أك تار أبريد أترار

تينفاس نـ تمورت گ ؤزاغار ؤلا أدرار
تاوالين نـ تيدت د تيفاوت ديس توفيد

توسّنا د ئمال سيسن أت ئگ أبريد
أدليس أتيگ نّس أم ؤرغ د ؤتر

أدليس ديس أن أف توسّنا نـ وسّر

سونّ ض تيفراي نّس أ تفّغ توسّنا
غر أ ممّي أت ألي د ئل ؤجنّا

ئمال نّغ يلّّا گ ؤدلي د تينيدليسن
أمزوار يدجا ئل ؤنگّارو تاوالين

تينفاس نـ ئند باب نّغ ئمزوورا
تاموسني نـ ميدّن زيك د ئنگّورا

أدليس د تاغوشت نـ زيك أل ئمال
أبريد نـ تموسني تيگا تومرت گ واكال

أي أمارّاي نـ توسّنا أري أدليس
گ أبريد نـ تمدّورت أ ناغ سيس

سونّ ض تيفرا أ تافد توسّنا
غر أدليس أ تافد ئمال نّغ كا

أسلماد
تسكني د ئيد أبريد نـ ؤسكّيل, توريم أنغ ئمال

أسكّيل س ؤسكّيل تسكنيم أنغ أوال

تفيناغ أوال أ ضريس د ؤمزروي نـ تمورت
توشيم ئييد تينيسا نـ توسّنا نـ توتلايت

تانمّيرت, أي أسلماد, أف ماتّا توشيد
تساليم س تدلسا د س ئلس نّغ توريم

تاوالت ئد نـ تاوالت توريم أبريد ئل زّات
گ تينمل توشيم توسّنا, د تسّرغم تافات

گ أسوير أمزوار لمدغ ئسكّيلن
گ ؤسوير ويس سن ؤكزغ تيغري نـ تاوالين

گ ؤسوير ويس كرا ض ؤريغ أ ضريس د غريغ
گ ؤسوير ويس ؤكّوژ توسّنا گ أدليس ؤفيغ

مي دا نتّو تيسلمادين د ئسلمادن نّغ أف ماتّا ؤشن
تامازيغت تدّر د ترنّي أل زّات تانمّيرت نّون

س ؤلاون نّغ نينيگ تينيگت نـ ؤسلماد
ئـ سغراين نّغ نورا تاوالين د نودد

ⴰⵎⵏⵉⵙ ⵏ ⵢⵍⵍⵉ ⵢⵎⵎⴰ ⵎⵢⴰⵡ ⵎⵢⴰⵡ

ⵙⵉⴹⵏ ⴷⴼⴼⵔⵉ 
 ⵉⴷⵊⵏ ⵙⵏ ⴽⵔⴰⴹ

ⵓⴽⴽⵓⵥ ⵙⵎⵎⵓⵙ ⵙⴹⵉⵙ
ⵙⴰ ⵜⴰⵎ ⵜⵥⴰ ⵎⵔⴰⵡ

ⵉⴷⵊ ⵓⵢⴰⵥⵉⴹ
ⵙⵏ ⵉⵜⵔⴰⵏ

ⴽⵔⴰⴹ ⵏ ⵉⵍⵖⵎⴰⵏ
ⴷ ⵓⴽⴽⵓⵥ ⵓⵛⵛⵏ ⵢⵓⵙ ⴷ ⵢⵍⵍⵓⵥ

ⵙⵎⵎⵓⵙ ⵉⵏⵙⵉ ⴷ ⵉⴼⴽⵔ ⵥⵥⵍⵏ ⴰⴼⵓⵙ

أسيضن

ئدجن سن كرا ض
أغجّار نّو ئشاض

ؤكّوژ سمّوس سضيس
ممّي يكّر سيمان ئس

سا تام تژا مراو
أمنيس نـ يلّي يمّا ميا مياو

سيضن دفّري 
 ئدجن سن كراض

ؤكّوژ سمّوس سضيس
سا تام تژا مراو

ئدج ؤياژيض
سن ئتران

كرا ض نـ ئلغمان
د ؤكّوژ ؤشّن يوسد يلّوژ

سمّوس ئنسي د ئفكر ژّلن أفوس

تافكّا
​​ئزولن نـ تفكّا نـ ؤفگان

نتنين د نتنين گ ميدّن ماني لّّان

ألّي , ؤل , تاديست , تادانت د وادان 
تاسا, تورا, تيگژاّل د ئدامّن گ ئسلمان

تيطّتينزرت د تمزّوغت گ وودم لّّان 
ئمي ديس ئلس, ئسينين, تيغماس د ووغبان

ئفاسّن, ئ ضارّن, تيفدنين د ئ ضو ضان 
تيغماوين, ئغالّن, ئفادّن د ئورزان

تيمّاوين, تيميرا, د ئژاگّن, هوگّان 
تاغسمارت, أغسديس ئشّارن مّيگّن س ئخسان

أد ؤل تّتود ئزولن گ وفگان 
توسّنا نّسنت د توسّنا نـ ئمان

ⵜⴰⴼⴽⴽⴰ

​​ⵉⵣⵡⵍⵏ ⵏ ⵜⴼⴽⴽⴰ ⵏ ⵓⴼⴳⴰⵏ
ⵏⵜⵏⵉⵏ ⴷ ⵏⵜⵏⵉⵏ ⴳ ⵎⵉⴷⴷⵏ ⵎⴰⵏⵉ ⵍⵍⴰⵏ

ⴰⵍⵍⵉ , ⵓⵍ , ⵜⴰⴷⵉⵙⵜ , ⵜⴰⴷⴰⵏⵜ ⴷ ⵡⴰⴷⴰⵏ 
ⵜⴰⵙⴰ, ⵜⵓⵔⴰ, ⵜⵉⴳⵥⵥⴰⵍ ⴷ ⵉⴷⴰⵎⵎⵏ ⴳ ⵉⵙⵍⵎⴰⵏ

ⵜⵉⵟⵟ ⵜⵉⵏⵣⵔⵜ ⴷ ⵜⵎⵣⵣⵓⵖⵜ ⴳ ⵡⵓⴷⵎ ⵍⵍⴰⵏ 
ⵉⵎⵉ ⴷⵉⵙ ⵉⵍⵙ, ⵉⵙⵉⵏⵉⵏ, ⵜⵉⵖⵎⴰⵙ ⴷ ⵡⵓⵖⴱⴰⵏ

ⵉⴼⴰⵙⵙⵏ, ⵉⴹⴰⵔⵔⵏ, ⵜⵉⴼⴷⵏⵉⵏ ⴷ ⵉⴹⵓⴹⴰⵏ 
ⵜⵉⵖⵎⴰⵡⵉⵏ, ⵉⵖⴰⵍⵍⵏ, ⵉⴼⴰⴷⴷⵏ ⴷ ⵉⵡⵔⵣⴰⵏ

ⵜⵉⵎⵎⴰⵡⵉⵏ, ⵜⵉⵎⵉⵔⴰ, ⴷ ⵉⵥⴰⴳⴳⵏ, ⵀⵓⴳⴳⴰⵏ 
ⵜⴰⵖⵙⵎⴰⵔⵜ, ⴰⵖⵙⴷⵉⵙ ⵉⵛⵛⴰⵔⵏ ⵎⵎⵉⴳⴳⵏ ⵙ ⵉⵅⵙⴰⵏ

ⴰⴷ ⵓⵍ ⵜⵜⵜⵓⴷ ⵉⵣⵡⵍⵏ ⴳ ⵡⴼⴳⴰⵏ 
ⵜⵓⵙⵙⵏⴰ ⵏⵏⵙⵏⵜ ⴷ ⵜⵓⵙⵙⵏⴰ ⵏ ⵉⵎⴰⵏ

ⴰⵎⴰⵡⴰⵍ

ⴰⴱⴰⵔⵓⵏ الباروني، سليمان
ⴰⴱⵀⵍⵓⵍ أبله / مجنون
ⴰⴱⵔⴳⵏ خيمة
ⴰⴱⵔⵉⴷ طريق
ⴰⴳⴰⴷⵣ سوق
ⴰⴳⴰⵔبين
ⴰⴳⴷⵓⴷ جمهور / شعب
ⴰⴳⴷⵓⵊⵓ رحيل
ⴰⴳⴹⵉⴹ طائر
ⴰⴳⵍⵍⵉⴷ ملك
ⴰⴳⵔⴰⵡⵍⵉ ثائر / متمرد
ⴰⴳⵟⵟⵓⵎ قطعة / جزء من القرآن
ⴰⴳⵣⵍⴰⵍ قصير
ⴰⴳⵣⵣⵓⵎ قطعة / جزء
ⴰⴷ أداة استقبال 
ⴰⴷ )هذا / )للمستقبل
ⴰⴷⴱⵉⵔ طريق
ⴰⴷⴷⴰ سيد / تقال للإحترام
ⴰⴷⴷⴰⵏ غطاء / غلاف
ⴰⴷⴷⵓ تحت
ⴰⴷⵍⵉⵙ كتاب
ⴰⴷⵔⴰⵔ جبل
ⴰⴷⵔⴼⵉ )حر )شخص
ⴰⴷⵖⴰⵔ مكان
ⴰⴹⵓ ريح
ⴰⴹⵔⵉⵙ نص

ⴰⴼ جد / على
ⴰⴼ عن
ⴰⴼⴳⴰⵏ إنسان
ⴰⴼⵍⵍⵉⵙ عليها / تحريف للقافية
ⴰⴼⵓⵙ يد
ⴰⴼⵜⴰⵙ شاطئ
ⴰⴽ لك
ⴰⴽⴰⵍ أرض 
ⴰⴽⴽ كل / جميع
ⴰⴽⵍⴰⵙⵉⴽ كلاسيك
ⴰⴽⵓ ببغاء
ⴰⴽⵓⵛ )الله )الرب
ⴰⴽⵙⵍ فهد
ⴰⴽⵙⵍ )نمر )اسم تاريخي: كسيلة
ⴰⴽⵣ اعرف / تعرف
ⴰⵅⵅⵓⵍ ًالآن/ حالا
ⴰⵅⵟⵟⴰⴱ الخطابي / عبدالكريم
ⴰⵅⵡⴰ إرفع / إستنهض
ⴰⵇⴱⵓⵔ قديم
ⴰⵊⴰⵔ بين
ⴰⵊⵔⵓⵜ رفيق / صديق
ⴰⵍ إلى
ⴰⵍ إلى / حتى
ⴰⵍⵉ إصعد
ⴰⵍⵉⴱⵉ ليبي
ⴰⵍⵉⵍⵍⵉ الحر
ⴰⵍⵍⵉ مخ / دماغ
ⴰⵍⵍⵏ عيون
ⴰⵍⵎⴹⴰⴹ قفاز
ⴰⵍⵎⵎⴰⵙ مركز / وسط
ⴰⵍⵖⵎ جمل
ⴰⵍⵙ كرر / أعد

ⴰⵎⵏⴰⵢ فارس
ⴰⵎⵏⵉⵙ )ظاهر )إسم الله
ⴰⵎⵏⵔⵓ )قهار )إسم الله
ⴰⵎⵖⴰⵔ شيخ / زعيم
ⴰⵎⵙⴷⴷⵓⵔ )محيي )إسم الله
ⴰⵎⵙⴼⵍⵉⴷ )سميع )إسم الله
ⴰⵎⵙⵏⴰⵡ )عالم )إسم الله
ⴰⵎⵙⵏⵜⴰⵢ )رافع )إسم الله
ⴰⵎⵙⵓⴳⵔⵓ )جامع )إسم الله
ⴰⵎⵙⵓⵍ )باقي )إسم الله
ⴰⵎⵙⵓⵔⵔⵓ )فاطر )إسم الله
ⴰⵎⵙⵙⴼⵉⵔⴰⵏ )قيوم )إسم الله
ⴰⵎⵛⴽⴰⵏ صغير
ⴰⵎⵛⵓⵎ شؤم / سيء الحظ
ⴰⵎⵣⵔⵓⵢ تاريخ
ⴰⵎⵣⵡⴰⵔ أول / سابق 
ⴰⵎⵥⴹⴰⵔ )قادر )إسم الله
ⴰⵏ ذاك
ⴰⵏ ⵙⵉ حتى
ⴰⵏⴰⴱⴱⴰⴹ حاكم
ⴰⵏⴰⴱⴷⴰⴷ )قيوم )إسم الله
ⴰⵏⴰⴼⴰ )خالق )إسم الله
ⴰⵏⴰⴼⵍⴰⵙ )مؤمن )إسم الله
ⴰⵏⴰⴼⵔⴰⴳ )حافظ )إسم الله
ⴰⵏⴰⴼⵔⴰⵢ )حكيم )إسم الله
ⴰⵏⴰⵎⵀⴰⵍ )ولي )إسم الله
ⴰⵏⴰⵎⵎⴰⵥ )مهيمن )إسم الله
ⴰⵏⴰⵔⵣⴰⵎ )فتّاح )إسم الله
ⴰⵏⴰⵟⵟⴰⴼ )قابض )إسم الله
ⴰⵏⴳⴳⴰⵔⵓ )أخر )إسم الله 
ⴰⵏⴼⴼⵉⵙ أيمن 
ⴰⵏⵉⵊⵉⵡ ضيف

ⴰⵏⵎⵎⴰⵔ مُبارك
ⴰⵏⵏⴰⵥ حظ سعيد
ⴰⵏⵖ لنا
ⴰⵏⵖ نا / عنا
ⴰⵏⵙⴰⴷⵎⴰⵔ )منتقم )إسم الله
ⴰⵏⵙⵓⵔⴼ )غفور )إسم الله
ⴰⵏⵡⴰⵍ مطبخ
ⴰⵏⵥⴰⵔ مطر
ⴰⵔⴰ أولاد /نسل 
ⴰⵔⴰⵎⴰⵏ معطف مطري
ⴰⵔⴳⴰⵣ رجل
ⴰⵔⵉ اكتب
ⴰⵔⵊⴰⵣ )لهجة رجل )
ⴰⵔⵔⴰⵡ ولد / إبن/نسل
ⴰⵔⵔⵉⴼ الريف
ⴰⵔⵔⵉⴼ )الريف )منطقة
ⴰⵖⴷ أحضر 
ⴰⵖⵊⵊⴰⵔ فطور/ طعام
ⴰⵖⵍⴰⴷ شارع
ⴰⵖⵍⴰⵏأمة / وطن 
ⴰⵖⵍⵓⵍ )دائم )إسم الله
ⴰⵖⵏ لنا / إلينا
ⴰⵖⵓⵔⵎⵉ نواة الفاكهة
ⴰⵖⵔⴰⵡ فرع / مقبض
ⴰⵖⵔⵓⵎ خبز
ⴰⵖⵔⵔⴰⴱⵓ قارب
ⴰⵖⵙⴷⵉⵙ ضلع
ⴰⵙ له
ⴰⵙⴰⴼⵓ مشعل /نور
ⴰⵙⴰⵔⵓⴼ مسامحة
ⴰⵙⴳⴷ دين/ معتقد
ⴰⵙⴷ تعال

ⴰⵙⴼⵔⵓ شعر
ⴰⵙⴼⵔⵓ شعر / قصيدة
ⴰⵙⴽⴽⵉⵍ حرف
ⴰⵙⵉⴹⵏ عد / حساب
ⴰⵙⵉⵔⵎ أمل 
ⴰⵙⵍⵎⴰⴷ معلم / أستاذ
ⴰⵙⵏ لهم
ⴰⵙⵓⴳⴳⴰⵙ سنة / عام
ⴰⵙⵓⵖⵍ ترجمة
ⴰⵙⵙ يوم
ⴰⵙⵙⴰⵖ اسم
ⴰⵙⵡⵉⵔ مستوى / مرحلة
ⴰⵛⴽⵓ لأن
ⴰⵛⵉⵟⵟⴰ فلفل
ⴰⵛⵏⵢⴰⵍ علم / راية
ⴰⵛⵛⴰⵡ قرن
ⴰⵜ هو / إياه
ⴰⵜⵉⴳ سعر / قيمة
ⴰⵜⵏ هم
ⴰⵜⵔⴰⵔ حديث / عصري
ⴰⵜⵔⵔⴰⵙ إنسان/ شخص
ⴰⵟⵓ ريح
ⴰⵡⴰⵍ كلام
ⴰⵡⵃⴷⵉ )متفرد )عربية
ⴰⵡⵎⴰ أخي 
ⴰⵢ يا )للنداء( / الذي
ⴰⵢⴷⵉ كلب
ⴰⵢⵔⵔⴰⴷ )رب )إسم الله
ⴰⵢⵙⵔ الرسول
ⴰⵢⵜⵎⴰ إخوتي
ⴰⵢⵜⵎⴰⵙ إخوته
ⴰⵢⵜⵎⴰⵜⵏ إخوة

ⴰⵎ مثل
ⴰⵎⴰⴽⴽⴰⵢ )جبار )إسم الله
ⴰⵎⴰⵍⴰⵙ أسبوع 
ⴰⵎⴰⵍⵍⴰⵍ )معين )إسم الله
ⴰⵎⴰⵍⵍⴰⵏ )مبين )إسم الله
ⴰⵎⴰⵍⵓⵙ )باقي )إسم الله
ⴰⵎⴰⵏ ماء
ⴰⵎⴰⵏ ⵏ ⵡⴰⴹⵉⵍ خمر
ⴰⵎⴰⵏⵏⴰⵢ )شهيد )إسم الله
ⴰⵎⴰⵔⴳ شوق / غناء / حزن
ⴰⵎⴰⵔⵔⴰⵢ )محب )إسم الله
ⴰⵎⴰⵙⵙⴰⵏ )عليم )إسم الله
ⴰⵎⴰⵙⵜⴰⵢ )مختار )إسم الله
ⴰⵎⴰⵜⵜⴰⵢ )متعال )إسم الله
ⴰⵎⴰⵡⴰⵙ مساعد / وزير
ⴰⵎⴰⵢⵏⵓ جديد
ⴰⵎⴰⵣⴰⵏ رسول / مرسال
ⴰⵎⴰⵣⵉⵖ أمازيغ 
ⴰⵎⴰⵣⵉⵖ أمازيغي / حر 
ⴰⵎⴰⵥⴹⴰⵢ )مهيمن )إسم الله
ⴰⵎⴳⴳⴰⵣ سعيد / محظوظ
ⴰⵎⴷⴷⴰⵔⴽⵓ )مجيد )إسم الله
ⴰⵎⴷⴷⵓⵙ )قوي )إسم الله
ⴰⵎⴷⵔⴰⵡ )منان )إسم الله
ⴰⵎⴽⵓⵙⵙⵓ )وريث )إسم الله
ⴰⵎⵇⵔⴰⵏ كبير
ⴰⵎⵇⵔⴰⵏ )كبير )إسم الله
ⴰⵎⵍⵍⴰⵍ أبيض 
ⴰⵎⵍⵍⴰⵢ )رحمن )إسم الله
ⴰⵎⵍⵍⵓⵍ أبيض 
ⴰⵎⵎⴰⴽ كيف / طريقة
ⴰⵎⵏⴰⵀⴰⵖ )رحيم )إسم الله

ⴰⵢⵜⵎⴰⵜⵏⵖ إخوتنا
ⴰⵢⵜⵛⴰ ًغدا
ⴰⵢⵢⵓⵔ قمر / شهر
ⴰⵢⵢⵙحصان
ⴰⵣⴰⵡⴰⴷ أزواد 
ⴰⵣⴳⵔⴰⵔ طويل
ⴰⵣⴳⵔⴰⵔ طويل
ⴰⵣⴷⴰⴷ رقيق / رفيع
ⴰⵣⴼⵣⴰⴼ )أزفزاف )ناصر الزفزافي 
ⴰⵣⴽⴽⴰ ًغدا
ⴰⵣⵍ ظهيرة، وقت
ⴰⵣⵍⵉ ثمن/ جزاء
ⴰⵣⵎⵓⵍ جُرح / أثر
ⴰⵣⵓⵍ )سلام )تحية
ⴰⵣⵓⵣⵡⵉ نسيم / هواء عليل
ⴰⵣⵡⵓ نسمة / ريح خفيف
ⴰⵣⵡⵡⴰⵔ غليظ
ⴰⵥⴰⵍⵉⵎ بصل
ⴰⵥⵍⵎⴰⴹ أيسر 

ⴱ

ⴱⴰⴰⴰⵥ باع )صوت( / يا للهول
ⴱⴰⴱ صاحب / رب
ⴱⴰⴱⴰ أبي 
ⴱⴰⴱⴰⵏⵊⵊⴰⵔ بابانجار، محمد
ⴱⴰⴱⵉⵙ أبوه / صاحبه 
ⴱⴰⵛ لكي / حتى
ⴱⴷⴷ قف
ⴱⴷⴷⵏ وقفوا
ⴱⵄⴷⵖ بعدت / ابتعدت
ⴱⵍⴰ بدون

ⴱⵍⵍⵉⵔⵉ بليري، ثوب من زوارة
ⴱⵓⴳⵍ قفل / مزلاج
ⴱⵔⵔⵃ نادي / صيح
ⴱⵢⴰⵏⵓ بيانو

ⴳ

ⴳⴰⵊ داخل البيت / غرفة
ⴳⴰⵔ بين
ⴳⴳ افعل / كن
ⴳⴳⵣ أنزل 
ⴳⵎⴰ أخي 

ⴷ

ⴷⴰ اداة استقبال
ⴷⴰ هنا
ⴷⴰⵀⴰ هنا
ⴷⴳⵉ ّفي
ⴷⴼⴼⵔ خلف
ⴷⴼⴼⵔ خلف / وراء
ⴷⴼⴼⵔⴰⵙ خلفه
ⴷⴼⴼⵔⵉ خلفي
ⴷⵉ في
ⴷⵉⴷ مع
ⴷⵉⴷⵉ معي
ⴷⵉⴷⵏⵖ معنا
ⴷⵉⴷⵙⵏ معهم
ⴷⵉⵎⴰ ًدائما
ⴷⵉⵏ هناك
ⴷⵉⵏ هناك
ⴷⵉⵙ فيه / معه

ⴷⵊⵉⵖ تركت
ⴷⵊⵓⵍⵍⵖ أقسمت 
ⴷⵏⵏⴳ فوق
ⴷⵏⵏⴳفوق / أعلى من
ⴷⵓⵍⵖ عدت / رجعت
ⴷⵔⵔⵣⵏ مشوا بصوت / رقصوا

ⴹ

ⴹⵉⵢⴹ ليل / الليل
ⴹⵉⵢⵟ ليل / الليل
ⴹⵔⴰⴱⵍⵙ طرابلس

ⴼ

ⴼⴰⴹⵎⴰ فاطمة نسومر
ⴼⴼⵖⴻⵖ خرجت
ⴼⴼⵖⵏ خرجوا
ⴼⵍⴰⵏفلان
ⴼⵍⴰⵏⴰ فلانة
ⴼⵍⵍ عن
ⴼⵍⵍⴰⴽ )عليك )مذكر
ⴼⵍⵍⴰⵎ )عليك )مؤنث
ⴼⵍⵍⴰⵏⵖ علينا
ⴼⵍⵍⴰⵙ عليه
ⴼⵍⵍⴰⵙⵏ عليهم
ⴼⵍⵍⴰⵙⵏⵜ عليهن
ⴼⵍⵍⵉ ّعلي
ⴼⵍⵍⵉⵙ )عليه )محرف للقافية
ⴼⵍⵙⵖ وثقت / أودعت
ⴼⵓⵔⴰⵔ )فبراير )شهر

ⴽ

ⴽⴰ ..فقط / ك
ⴽⴰⴱⴰⵡⵏ )كاباو )مدينة ليبية
ⴽⴰⵡⵙⵏ كاوسن محمد
ⴽⴽⵔ انهض / قم
ⴽⴽⵔⵏ نهضوا
ⴽⴽⵔⵜ نهضت / انهضوا
ⴽⴽⵙⵏ نزعوا / أزالوا
ⴽⵍ قبيلة / آل
ⴽⵏⵉⵡⵏ أنتم 
ⴽⵓⴽⵏ حجارة الموقد / أثافي
ⴽⵔⴰⴹ ثلاثة
ⴽⵔⴼⵏ ربطوا / قيدوا
ⴽⵔⴼⵚⵏ عذبوا / أزعجوا
ⴽⵙⴽⵙⵓ كسكس

ⵀ
ⵀⵓⴳⴳⴰⵏ ينزلون

ⵃ
ⵃⵎⴷ أحمد الزفزافي 

ⵅ

ⵅⵍⴷⵓⵏ إبن خلدون
ⵅⵡⴰⵏ رفعوا / أخذوا

ⵇ

ⵇⴷⵄ مُربي / إصطحبني
ⵇⵇⵉⵎⵓⵏ جلسوا / بقوا

ⵉ
ⵉⴱⴰⵡⵡⵏ فول
ⵉⴱⴷⴷ وقف
ⵉⴱⴽⴽⴰⴹⵏ الذنوب / الأخطاء
ⵉⴱⵍⵎ سحاب
ⵉⴱⵔⵉⴷⵏ طُرق
ⵉⴳ إفعل / قمب
ⵉⴳⴹⴰⴹ طيور
ⵉⴳⵍⴷⴰⵏ ملكي / ملوك
ⵉⴳⵍⵍⵉⵏ مسكين/ فقير
ⵉⴳⵎⴰⵔⵏ خيل
ⵉⴳⵏ فعلوا / قامواب
ⵉⴳⵏⵡⴰⵏ سماوات
ⵉⴳⵓⵎⵎⴰ فواكه
ⵉⴳⵣⵎ قطع / جرح
ⵉⴷ مع
ⵉⴷⴰⵎⵎⵏ دم
ⵉⴷⴽ معك
ⵉⴷⵉ معي
ⵉⴷⵉⵙ جانب
ⵉⴷⵊ )رقم واحد )
ⵉⴷⵊⵉ ترك
ⵉⴷⵊⵏ تركوا
ⵉⴷⵊⵓⵍ أقسم 
ⵉⴷⵎ معك

ⵉⴷⵏⴷⴰⵏⴻⵏ عازفين/ موسيقييون
ⵉⴷⵏⵖ معنا
ⵉⴷⵓⵔⴰⵔ جبال
ⵉⴷⵙ معه
ⵉⴷⵙⵏ معهم
ⵉⴷⵡⵏ معكم
ⵉⴹ ليلة
ⵉⴹⴰⵔⵔⵏ أرجل 
ⵉⴹⵍⵍⵉ البارحة
ⵉⴹⵓⴹⴰⵏ أصابع 
ⵉⴹⵚ ضحك /نوم
ⵉⴼⴰⴷⴷⵏ )جمع ركبة ركب )
ⵉⴼⴰⴹ )رقم مائة )
ⵉⴼⴰⵙⵙⵏ أيادي 
ⵉⴼⴼⴰⵖ خروج
ⵉⴼⴼⵖ خرج
ⵉⴼⴽⵉ حليب
ⵉⴼⴽⵔ سلحفاة
ⵉⴽⴽⴰⵜ يضرب / يصيب
ⵉⴽⵉⴽⵔ حمص
ⵉⵅⴰⴼⵓⵔⵏ شهداء
ⵉⵅⵙⴰ يريد / حب
ⵉⵅⵙⴰⵏ عظام
ⵉⵅⵡⴰ أخذ 
ⵉⵇⵇⴰⵏⴷ يجب / يلزم
ⵉⵇⵇⴰⵢⵏ حبات / تمر
ⵉⵇⵇⵉⵎ بقي / جلس
ⵉⵊⴹⴰⴹ عصافير / طيور
ⵉⵊⵉⵎⴰⵏ شجيرات / حقول
ⵉⵊⵉⵎⵉ شجيرة / حقل
ⵉⵊⵊⵏ )رقم واحد )
ⵉⵊⵊⵜ )رقم واحدة )

ⵉⵊⵏⵏⴰⵡⵏ سماوات
ⵉⵊⵏⵡⴰⵏ سماوات
ⵉⵊⵔⵓⵜⵏ أصحاب / أصدقاء 
ⵉⵍ ل / حتى
ⵉⵍⴱⵍⴰⴱⵏ عواصف / ريح عاتية
ⵉⵍⴻⵍ بحر
ⵉⵍⴻⵍⵍⵉⵢⵏ أحرار 
ⵉⵍⵇⵇⴰⵢⵏ )لعبة حجارة خميسة )
ⵉⵍⵍⴰ يوجد
ⵉⵍⵓ فيل
ⵉⵍⵖⵎⴰⵏ إبل
ⵉⵍⵙلسان
ⵉⵎⴰⵉ لماذا
ⵉⵎⴰⵍ مستقبل / قادم
ⵉⵎⴰⵏ نفس / روح
ⵉⵎⴰⵏ نفس / روح
ⵉⵎⴰⵣⵉⵖⵏ الأمازيغ
ⵉⵎⴷⵓⴽⴽⴰⵍ أصدقاء 
ⵉⵎⵇⵔⴰⵏⴻⵏ كبار
ⵉⵎⵉ فم / لأن
ⵉⵎⵉⵔⴰ الآن
ⵉⵎⵎⵇⵇⵏ مربوط
ⵉⵎⵎⵉⴳ مصنوع / مهي أ
ⵉⵎⵎⵉⵔⵉ )َمكتوب )كُتِب
ⵉⵎⵏⴰⵢⵏ فرسان
ⵉⵎⵏⴷⵉ قمح / زرع
ⵉⵎⵏⵉⵙⵏ هموم
ⵉⵎⵓⴷⴷⵓⵜⵏ رحلات / مسافرون
ⵉⵎⵓⴷⴷⵔⵏ حيوانات
ⵉⵎⵓⵀⴰⵖ )طوارق )إيموهاغ
ⵉⵎⵓⵍ يكفي / كفاية
ⵉⵎⵖⴱⴰⵏ أشقياء / مساكين 

ⵉⵎⵙⵍⵎⵉⵏ مسلمين
ⵉⵎⵛⴽⴰⵏⴻⵏ أطفال / صغار 
ⵉⵎⵛⵓⵎⵏ تعساء
ⵉⵎⵟⵟⴰⵡⵏ دموع
ⵉⵎⵣⵡⴰⵔⵏ أوائل 
ⵉⵎⵣⵡⵓⵔⴰ أوائل 
ⵉⵎⵥⵢⴰⵏⴻⵏ صغار
ⵉⵏ حتى / ل
ⵉⵏⴱⴳⵉⵡⵉⵏ ضيوف
ⵉⵏⴳⴳⵓⵔⴰ أواخر 
ⵉⵏⴷ ذوي / أهل
ⵉⵏⴼⵍⴰⵍⵏ بارزين/ واضحين
ⵉⵏⵉⴳ غنى / عزف
ⵉⵏⵏⴰⵢ ركوب / صعود
ⵉⵏⵓ لي / ملكي
ⵉⵏⵓⵎ تعود / ألف
ⵉⵏⵙⵉ قنفذ
ⵉⵔⴰⵟ لباس
ⵉⵔⴳⴰⵣⵏ رجال
ⵉⵔⵏⵉ زاد / أضاف / غلب
ⵉⵔⵓⵎⵉⵢⵉⵏ مسيحيون/ غربيون
ⵉⵔⵔⵓⵣⵏ حسنا / عطايا
ⵉⵖⴰⵍⵍⵏ سواعد / أذرع
ⵉⵖⴷ رماد
ⵉⵖⴼ رأس
ⵉⵖⵍⴰⴷⵏ طُرق مُعبدة
ⵉⵖⵎⴰⵢⵏ خضروات
ⵉⵖⵎⴰⵢⵏ صباغة / ألوان
ⵉⵙ هل /به
ⵉⵙⴰⴷ مجيء / قدوم
ⵉⵙⴰⴼⴼⵏ أودية / مجاري 
ⵉⵙⴰⵍⵉ رقّى / صعّد

ⵉⵙⴽⴽⵉⵍⵏ حروف
ⵉⵙⴽⵔⴰⴼ قيود
ⵉⵙⵉⵏⵉⵏ أسنان 
ⵉⵙⵍⵎⴰⴷⵏمُعلّمون
ⵉⵙⵍⵎⴰⵏ أسماك 
ⵉⵙⵎ اسم
ⵉⵙⵎⴰⵡⵏ أسماء 
ⵉⵙⵓⴳⴳⴰⵙⵏ سنوات
ⵉⵙⵓⵍ مازال
ⵉⵙⵖⴰ إشترى
ⵉⵙⵙⵉⵍⵉ رفع / أقام
ⵉⵙⵙⵏ عرف
ⵉⵙⵙⵓ فرش
ⵉⵚⵎⴹ برد / صقيع
ⵉⵛⴰⴹ احترق
ⵉⵛⴰⵍ تراب / أرض
ⵉⵛⵛⴰⵔⵏ أظافر 
ⵉⵜⴰⴼ دخول
ⵉⵜⴰⵙⴷ يأتي
ⵉⵜⵓⵛ أعطى 
ⵉⵜⵔⴰⵏ نجوم
ⵉⵜⵜⴰⴳⴳⴷ يخاف
ⵉⵜⵜⴰⵙⴰⵙ يأتيه / يحيطبه
ⵉⵜⵜⴱⵍⴻⵍⵍⵉ تأرجح
ⵉⵜⵜⵉⵏⵉⴳ يغني / يعزف
ⵉⵜⵜⵓ نسي
ⵉⵜⵜⵡⴰⵏⵖⵔⵏ مقهورين/ محقرين
ⵉⵡ )لي / ملكي )مختصرة
ⵉⵡⵔⵣⴰⵏ )كعب )القدم
ⵉⵡⵙⵙⴰⵔⵏ شيوخ / عجائز
ⵉⵢⴷ )إلي )ضمير
ⵉⵢⵅⵡⴰ رفع

ⵉⵣⵎ أسد 
ⵉⵣⵎⵔ خروف
ⵉⵣⵔⴼⴰⵏ حقوق
ⵉⵣⵔⵉ مرّ / عبر
ⵉⵣⵡⵍ إسم / وصم
ⵉⵣⵡⵍⵏ أسماء 
ⵉⵣⵣⵏⵣ يبيع
ⵉⵥⴰⴳⴳⵏ )شَعْرٌ )من الر أس
ⵉⵥⵏⵥⴰⵔⵏ أشعة 
ⵉⵥⵓⵔⴰⵏ جذور

ⵊ
ⵊⴰⵊ داخل
ⵊⵊⴰⵣ )جاز )موسيقى
ⵊⵎⵉⵄ ًمعا

ⵍ
ⵍⴰ )لا )تفعيلة شعرية
ⵍⴰⴰⴰ )لا )تفعيلة شعرية
ⵍⴰⴰⴰⴰⴰⴰ )لا )تفعيلة شعرية
ⵍⴰⵍ )لال )تفعيلة شعرية
ⵍⴰⵍⵍⴰ سيدتي / لالة
ⵍⴱⵢⴰⵏⵓ البيانو
ⵍⴳⵎⵜ )جمعة، )يوم
ⵍⴼⵏⵏ الفن
ⵍⴼⵓⴳⵀⴰ )الفقها )مدينة
ⵍⵃⵓⵙⵉⵎⴰ )الحسيمة )مدينة
ⵍⵄⴰⵔ العار
ⵍⵄⵇⵍ العقل
ⵍⵇⴷⴰⵔ )القدر )ليالي

ⵍⵇⵓⵔⴰⵏ القرآن
ⵍⵉⴱⵢⴰ ليبيا
ⵍⵍⴰⵏ موجودون
ⵍⵍⵉ الذي
ⵍⵍⵉⴱⵓ )الليبو )قبيلة قديمة
ⵍⵍⵉⵔⵉⵉⵉ )لّيري )تفعيلة شعرية
ⵍⵎⴰⵃⵓⴹ وقت / زمن
ⵍⵎⴷⵖ تعلمت
ⵍⵎⵅⵣⵏ )المخزن )الحكومة
ⵍⵎⵎⵉ عندما / متى
ⵍⵙⵎ ِاسمك
ⵍⵙⵎ الاسم
ⵍⵡⴰⵔⵉ )ريح )نوع من الرياح

ⵎ
ⵎⴰ الذي
ⵎⴰⴱⵀⴰ يال جمال
ⵎⴰⵍⵉ )دولة مالي )
ⵎⴰⵎⵎⴰⴽ كيف
ⵎⴰⵏⵉ أين 
ⵎⴰⵏⵜⵏ )مَن )استفهامية
ⵎⴰⵔⵏ )مارن )نانا مارن
ⵎⴰⵖⴰⵍⵉⴽ لأن/ لأجل
ⵎⴰⵙⵉⵏⵉⵙⴰ ماسينيسا
ⵎⴰⵙⵙ سيد
ⵎⴰⵜⵜⴰ ماذا
ⵎⴰⵣⵉⵖ مازيغ
ⵎⴻⵎⵎⵉ ابني
ⵎⴻⵎⵎⵉⵙ ابنه
ⵎⴻⵎⵎⵉⵜⵏⵖ إبننا
ⵎⴻⵎⵎⵉⵜⵡⵏ ابنكم

ⵎⵉ ليس / لا
ⵎⵉⴷⴷⵏ أناس 
ⵎⵍ قل / أنطق
ⵎⵎⵉⴳⴳⵏ مصنوعين/ مقامين
ⵎⵎⵉⵙ ابنه
ⵎⵏⵉⵜ )كم )استفهام
ⵎⵓⵃⵎⴷ محمد
ⵎⵓⵃⵏⵏⴷ محند عبد الكريم الخطابي
ⵎⵓⵎⵎⵓ بؤبؤ العين/ الحويصلة من الشيء
ⵎⵓⵛ ليس
ⵎⵔⴰⵡ عشرة
ⵎⵙⵙⵉⵏⵖ سيدنا / ربنا
ⵎⵢⴰⵡ )مواء )صوت القط

ⵏ
ⵏⴰⴱⴰ إنده /نادي
ⵏⴰⴱⴰⵜ إندهوا /نادوا
ⵏⴰⴼ نجد
ⵏⴰⴽⵣ نعرف
ⵏⴰⵍⵙ نكرر
ⵏⴰⵏⵏ جدة
ⵏⴰⵏⵏⴰ جدتي
ⵏⴰⵖ نأخذ /نشرتي
ⵏⴰⵚⵔ ناصر الزفزافي
ⵏⴰⵡⵉ نجلب /نحضر
ⵏⴰⵡⵉ نحمل /نأخذ
ⵏⴰⵣⵣⵍ نجري
ⵏⴱⴷⴷ نقف
ⵏⴳⴳⵣⵜ أقفزوا 
ⵏⴳⵔⵉⵡⵍ نثور
ⵏⴷⵊⴰⵍⵍ أقسمنا 

ⵏⴷⵊⵉ )تركنا )نفي
ⵏⴷⵊⵓⵍ أقسمنا 
ⵏⴹⴼⵔ نتبع
ⵏⴻⵏⵙⵓ نبيت /نمنا
ⵏⴼⴼⵖ خرجنا
ⵏⴼⵓⵙⴰ نفوسة
ⵏⴼⵔⴹ نفرضها
ⵏⴽⴽ أنا 
ⵏⴽⴽⵙ ننزع
ⵏⴽⵉⵖ أرسلت 
ⵏⴽⵏⴰ ننحني /نركع
ⵏⵀⵔⵔⵙ نكسر
ⵏⵅⵓⴳⴳⴰ نرفع /نحمل
ⵏⵅⵙⴰⴽ نريدك /نحبك
ⵏⵇⵇⵉⵎ نجلس
ⵏⵉⴳ نفعل /نصنع
ⵏⵉⴳⴰ فعلنا / صنعنا
ⵏⵉⴳⵉⵜ فعلناه
ⵏⵉⵏⵉⴳ غنينا / عزفنا
ⵏⵉⵔⴹ نلبس
ⵏⵉⵙⵉ )كنّا )كينونة
ⵏⵍⴰⵢⵎ جمعنا
ⵏⵍⵍⴰ موجودين
ⵏⵎⴰⴽⵙⵏ متخاصمين/ متضادين
ⵏⵎⵊⵔ نحصد
ⵏⵏ قل
ⵏⵏⴰⴱⴰ ننادي
ⵏⵏⴰⴱⵉ النبي
ⵏⵏⴰⴳⵍ نعلّلق
ⵏⵏⴰⵏ قالوا
ⵏⵏⴹ در / طف
ⵏⵏⴽ )لك )مذكر

ⵏⵏⵉⵏ قالوا
ⵏⵏⵎ )لكِ )مؤنث
ⵏⵏⵓ لي / متاعي
ⵏⵏⵓⵏ لكم
ⵏⵏⵖ لنا
ⵏⵏⵙ له / لها
ⵏⵏⵙⵏ لهم
ⵏⵏⵙⵏⵜ لهن
ⵏⵏⵡⵏ لكم
ⵏⵓⴳⴳⴷ خفنا
ⵏⵓⴷⴻⴷ وقفنا
ⵏⵓⴷⵏ ناس
ⵏⵓⴹⴰ سقطنا
ⵏⵓⴼⴰ وجدنا
ⵏⵓⵎⵉⴷⵢⴰ نوميديا
ⵏⵓⵔⴰ كتبنا
ⵏⵓⵔⴰⵔ نلعب
ⵏⵓⵙⴷ جئنا
ⵏⵓⵛ نعطي
ⵏⵓⵛⴰ أعطينا 
ⵏⵓⵜⵍⴰⵢ نتكلم /نتحدث
ⵏⵔⵏⵉ زدنا
ⵏⵔⵡⴰ )سكبنا )الدموع
ⵏⵔⵡⵍ نهرب
ⵏⵔⵥⴰ كسرنا
ⵏⵖ أو / أم 
ⵏⵖⵔⴰ قرأنا
ⵏⵙⴰⵍⵉ نرفع /نصعد
ⵏⵙⴱⴷⴷ نوقف
ⵏⵙⵍⵉ )سمعنا )محدفة للقافية
ⵏⵙⵎⵖⵓⵔ نكبّر /نعظّم
ⵏⵙⵏⵎⵎⵉⵔ نشكر

ⵏⵙⵓⴼⴼⵖ نبرز /نظُهر
ⵏⵙⵓⵍ مازلنا
ⵏⵙⵔⵖ نشعل /نحرق
ⵏⵙⵙⴰⵍ نسمع /نستمع
ⵏⵙⵙⴰⵍⵉ نصُعد /نعُلي
ⵏⵙⵙⵎⴷⴰ ننُهي
ⵏⵙⵙⵏ نعرف
ⵏⵙⵙⵓⵖⵍ نبدّل
ⵏⵙⵙⵓⵙⵎ نسكت
ⵏⵙⵙⵖⴷⴰننصت /نستمع بتمعن
ⵏⵛⵛ أنا 
ⵏⵛⵛⵉⵏ نحن
ⵏⵜⵏⵉⵏ هم
ⵏⵜⵛ أنا 
ⵏⵜⵛⵉⵏ نحن
ⵏⵜⵜⴰ هو
ⵏⵜⵜⴰⵔⵉ نكتب
ⵏⵜⵜⴰⵜ هي
ⵏⵜⵜⵓ نسينا
ⵏⵜⵜⵓ نضرب
ⵏⵜⵜⵓ ⵛ ننسى
ⵏⵜⵜⵔ ندعوا /نطلب
ⵏⵜⵡⴰⵙⵙⵏ معروفون
ⵏⵟⵛⴰⵔ نملأ
ⵏⵣⵣⵉⵏ جمال
ⵏⵣⵣⵏⵣⵉⵜ )بعته )صيغة نفي
ⵏⵥⵓⵏ قسموا / تفرقوا 
ⵏⵥⵥⵍ قدمنا
ⵏⵥⵥⵓ نغرس
ⵏⵥⵥⵓⵍ نصلي

ⵓ
ⵓⴱⴰⵔⵉ )أوباري )مدينة 
ⵓⴱⴰⵣⵉⵏ )بازين) أكلة
ⵓⴱⵓⴱⴱⴰⵥ ُدب
ⵓⴱⵔⵉⴷ طريق
ⵓⴳⴰⴷⵣ سوق
ⵓⴳⴳⴰⵔ أكثر 
ⵓⴳⴳⴰⵔ اطلب
ⵓⴳⴷⴷⴰⴼⵉ القذافي، شخص
ⵓⴳⵉⵙⵉ )جُبن) أكلة
ⵓⴳⵔⴰⵡⵍⵉ ثائر
ⵓⴳⵔⵔⵓⵎ )بطيخ )خضار
ⵓⴷⴼⵍ ثلج
ⵓⴷⴼⵔⵉⵔ )سِرب )مجموعة
ⵓⴷⵉ زيت
ⵓⴷⵍⴰⵡ كنزة صوف
ⵓⴷⵍⵉⵙ كتاب
ⵓⴷⵎ وجه
ⵓⴷⵎⴰⵡⵏ وجوه
ⵓⴷⵔⴰⵔ الجبل
ⵓⴼⴳⴰⵏإنسان
ⵓⴼⵉⵖ وجدت
ⵓⴼⵜⴰⵙ شاطئ
ⵓⴽⴽⵓⵥ أربعة 
ⵓⴽⵙⵓⵎ لحم
ⵓⴽⵣⵖ عرفت
ⵓⵅⵟⵟⴰⴱ )عبد الكريم الخطابي(
ⵓⵇⵣⵉⵏ )جرو )صغير كلب
ⵓⵊⵉⵍⴰ )أوجلة )مدينة 
ⵓⵊⵉⵍⵓⵎ ثوم
ⵓⵊⵏⵏⴰ السماء / فوق

ⵓⵍ قلب
ⵓⵍⴰ لن/ لا
ⵓⵍⴰⵡⵏ قلوب
ⵓⵍⵉⵍⵍⵉ )حر )الحرية
ⵓⵍⵉⵏ صعدوا
ⵓⵍⵉⵡ قلبي
ⵓⵍⵍ ⴰⵛ لا يوجد
ⵓⵎⴰⴹⴰⵍ العالم / الأرض
ⵓⵎⴰⵔⴳ شوق
ⵓⵎⴰⵣⴰⵏ رسول
ⵓⵎⴰⵣⵉⵖ أمازيغي 
ⵓⵎⵙⵏⴰⵡ عالم/ العارف / الحكيم
ⵓⵎⵣⵔⵓⵢ تاريخنا
ⵓⵏⴰⵥⵓⵔفنان
ⵓⵏⴳⴳⴰⵔⵓ أخير 
ⵓⵔ )لا )للنفي
ⵓⵔⴰⵔ لعب
ⵓⵔⵉⵖ كتبت
ⵓⵔⵏ فتحوا
ⵓⵔⵖ )ذهب )معدن
ⵓⵖⵏ إشتروا
ⵓⵖⵔⵓⵎ خبز
ⵓⵙⴰⵍⵉ رفع / تصعيد
ⵓⵙⴰⵢⵙ ساحة
ⵓⵙⴷⵏⵉⵏ )جاؤا )محرفة للقافية
ⵓⵙⴼⵔⵓ شعر
ⵓⵙⴽⴽⵉⵍ حرف
ⵓⵙⴽⵔⴼ )في السجن قيد )
ⵓⵙⵉⵖ أشعل 
ⵓⵙⵍⵎⴰⴷ معلم
ⵓⵙⵓⴳⴳⴰⵙ سنة
ⵓⵙⵓⵏ )حضروا )محذوفة دال المكان

ⵓⵙⵓⵏⴼⵓ راحة
ⵓⵙⵖⵡⵏ حبل
ⵓⵙⵙⴰⵏ أيام 
ⵓⵙⵡⵉⵔ مستوى
ⵓⵚⴽⴰⵔⵔⴰⵢ جدجد / صرار الليل
ⵓⵛⵏⵢⴰⵍ علم / شعار
ⵓⵛⵛ ِأعط 
ⵓⵛⵛⵏ ذئب
ⵓⵛⵛⵓ أكل 
ⵓⵡⴷⴷⴰⵏ وعل / ماعز الجبال
ⵓⵡⴹⵏ وصلوا
ⵓⵡⵇⵇⴰⵙ سمك القرش
ⵓⵡⵜⵏⵉⵏ )أصابوا / ضربوا )محرفة للقافية 
ⵓⵡⵡⵉⵖ أخذت / حملت 
ⵓⵢⴰⵥⵉⴹ ديك
ⵓⵣⴰⵍⴰⵖ تيس / ذكر الماعز
ⵓⵣⴰⵎⵓⵍ بادرة / ظاهرة
ⵓⵣⴰⵖⴰⵔ سهل / جفارة
ⵓⵣⴰⵡⴰⴷ )أزواد )إقليم 
ⵓⵣⵎⵎⵓⵔ زيتون
ⵓⵣⵢⴰⵎ تن/ سمك
ⵓⵣⵣⴰⵍ حديد
ⵓⵥⴰⵡⴰⵏ موسيقى
ⵓⵥⵓⵎ صوم

ⵔ
ⵔⴱⴱⵉ ربي
ⵔⵎⵟⴰⵏ رمضان
ⵔⵏⵉ زد
ⵔⵏⵏⵉⵏ زادوا
ⵔⵓⵛⴷ )ابن رشد العالم رشد )

ⵔⵔⵉⴷ جاوب / أعد
ⵔⵔⵥⵏ كُسِروا

ⵖ
ⵖⴰⵜ )غات )مدينة
ⵖⴷⴰⵎⵙ غدامس
ⵖⵔ عند / إلى / اقر أ
ⵖⵔⴷ إقر أ
ⵖⵔⴽ عندك
ⵖⵔⵉⵖ قر أت
ⵖⵔⵙ عنده
ⵖⵖⴰⵔⵖ أقر أ 
ⵖⵙⵙⵖ أحب / أريد 

ⵙ
ⵙ ⵍⵉ منذ
ⵙⴰ سبعة / منهنا
ⵙⴰⴽⵙⵓⴼⵓⵏ )ساكسفون )آلة
ⵙⴰⵍⵉ اصعد
ⵙⴰⵍⵉⵏ )صعّدوا )رفعوا
ⵙⴳ من
ⵙⴳⴷⵉ منّي / من عندي
ⵙⴳⴷⵎ منكِ / من عندك
ⵙⴳⵍⵍⵉⵏ قل قليل
ⵙⴹⵉⵙ ستة
ⵙⴻⵙⵜⵏⵖ نسأل
ⵙⴼⴰⵡⵏⵉⵏ )مضيئة / ساطعة
ⵙⴼⵍⴷ استمع / تمعّن
ⵙⵉ من/ب
ⵙⵉⴹⵏ عد

ⵙⵉⴽ بك / منك
ⵙⵉⵎ ِبك
ⵙⵉⵏⵖ بنا
ⵙⵉⵙ به
ⵙⵉⵙⵏ بهم
ⵙⵉⵡⴰ )سيوة )مدينة
ⵙⵍ اسمع
ⵙⵍⵉⵍⵓ زغرودة
ⵙⵍⵉⵖ سمعت
ⵙⵍⵏ سمعوا
ⵙⵎⴷⴰ أكمل 
ⵙⵎⵎⵓⵙ )رقم خمس )
ⵙⵎⵎⵓⵙⵎⵔⴰⵡ خمسون
ⵙⵎⵖⵔ كبر / عظم
ⵙⵏ إثنين
ⵙⵏⵎⵎⵉⵔⵏ شكروا
ⵙⵓⴳⴳⵎ إنتظر
ⵙⵓⴽⵏⴰ )سوكنة )مدينة
ⵙⵓⵎⵔ فاطمة نـ سومر
ⵙⵓⵏⴼⵓ استرح
ⵙⵓⵏⵏⴹ أدر / لف 
ⵙⵓⵔⴼ سامح
ⵙⵖⵔⴰⵢⵏ يدُرِّسون
ⵙⵙⵏ اعرف
ⵙⵙⵏⵖ عرفت
ⵙⵙⵓ ِافرش / اسق
ⵙⵙⵓⵙⵎⵏ سكتن
ⵙⵜⵉ إختر
ⵙⵜⵎⴰ أخواتي 
ⵙⵡⵏⴳⵉⵎⵖ فكرت / تأملت

ⵚ
ⵚⴽⵓⵖ بنيت

ⵛ
ⵛⴰ شيء
ⵛⴽⴽ أنت 
ⵛⵉⵛⵏⵇ شيشنق
ⵛⵎⵎ ِأنت 
ⵛⵏⵉⵖ غنّيت
ⵛⵔⴰ شيء / حاجة
ⵛⵛⵓⵔⵖ ملأت / امتلأت

ⵜ
ⵜⴰⴱⴱⵓⵔⵜ باب
ⵜⴰⴱⵊⴰ )ناي ) ألة
ⵜⴰⴱⵓⴷⴰ )تابودا )مدينة
ⵜⴰⴱⵔⴰⵜ رسالة
ⵜⴰⴳⴳⴷ تخاف
ⵜⴰⴳⴳⴷⵏ يخافون
ⵜⴰⴳⵓⵔⴰ مشي / ذهاب
ⵜⴰⴳⵓⵜ ضباب
ⵜⴰⴳⵔⴰⵡⵍⴰ ثورة
ⵜⴰⴳⵔⵙⵜ شتاء
ⵜⴰⴷⴰⵏⵜ أمعاء دقيقة 
ⵜⴰⴷⴱⵉⵔⵜ حمامة
ⵜⴰⴷⴷⴰⵔⵜ منزل /بيت
ⵜⴰⴷⴷⵓⵢⵏ كون
ⵜⴰⴷⴷⵡⵉⵜ كون
ⵜⴰⴷⵉⵙⵜ بطن

ⵜⴰⴷⵓⵙⵉ صحة / قوة
ⵜⴰⴷⵔⴼⵜ حرية
ⵜⴰⴹⴼⵉ ضعم / مذاق
ⵜⴰⴼ تجد
ⵜⴰⴼⴰⵚⴽⴰ )ال أضحى عيد )
ⵜⴰⴼⴰⵜ نار
ⵜⴰⴼⴰⵜ نور / ضياء
ⵜⴰⴼⴽⴽⴰ جسم / جثة
ⵜⴰⴼⵉⵢⴰ لحم
ⵜⴰⴼⵓⴽⵜ شمس
ⵜⴰⴼⵓⵏⴰⵙⵜ بقرة
ⵜⴰⴼⵔⴰⵢⵜ ورقة
ⵜⴰⴼⵙⵓⵜ ربيع
ⵜⴰⴽⴰⵙⵉⵜ موروث / ميراث
ⵜⴰⴽⴼⴰⵔⵉⵏⴰⵙ تاكفاريناس قائد
ⵜⴰⵅⵙⴰⵢⵜ قرعة
ⵜⴰⵇⵇⴰ غبار
ⵜⴰⵊⴷⴷⵉⴳⵜ زهرة
ⵜⴰⵍⴰⵎⵓⵜ ندى
ⵜⴰⵍⴼⵙⴰ ثعبان
ⵜⴰⵍⵊⵉ فجر / صبا
ⵜⴰⵍⵍⴰⵙⵜ ظلام
ⵜⴰⵍⵎⵥⵉⵜ شابة / مراهقة
ⵜⴰⵍⵡⵉⵜ سلام / هدوء
ⵜⴰⵎ ثمانية
ⵜⴰⵎⴰⴳⵉⵜ هوية
ⵜⴰⵎⴰⵍⵍⴰ رحمة / لطافة
ⵜⴰⵎⴰⵜⴰⵔⵜ علامة / دليل
ⵜⴰⵎⴰⵣⵉⵖⵜ أمازيغية 
ⵜⴰⵎⴰⵣⵖⴰ )تامازغا )شمال أفريقيا
ⵜⴰⵎⵉⵜⵉⵜ ذاكرة
ⵜⴰⵎⵓⵔⵜأرض / وطن 

ⵜⴰⵎⵓⵙⵏⵉ معرفة / عِلم
ⵜⴰⵎⵖⵔⴰ جفل / عُرس
ⵜⴰⵎⵟⵟⵓⴹⵜ امرأة
ⵜⴰⵏⴰⵔⵉⴼⵉ )تاناريفي )مدينة
ⵜⴰⵏⴼⵓⵙⵜ قصة / حكاية
ⵜⴰⵏⵎⵎⵉⵔⵜ ًشكرا
ⵜⴰⵔ تفتح
ⵜⴰⵔⴰⵏⵥⴰⵔ مظلة
ⵜⴰⵔⵡⴰ أولاد / ذرية 
ⵜⴰⵖⴰⵡⵙⴰ شيء / غرض
ⵜⴰⵖⵍⵖⴰⵍⵜ صدى / صوت
ⵜⴰⵖⵓⵔⵉ )الأصل الطين شاكلة )
ⵜⴰⵖⵓⵛⵜ صوت
ⵜⴰⵖⵙⵎⴰⵔⵜ ذقن/ فك
ⵜⴰⵙⴰ )كبد )حب
ⵜⴰⵜⴱⵉⵔⵜ حمامة
ⵜⴰⵜⵔⴰⵔⵜ حديثة / عصرية
ⵜⴰⵜⵜⴰ حرباء
ⵜⴰⵡⴰⵍⵉⵏ كلمات
ⵜⴰⵡⴰⵍⵜ كلمة
ⵜⴰⵡⵉ أحضر / جلب 
ⵜⴰⵡⵊⴰ أسرة / عائلة 
ⵜⴰⵡⵍⴰⴼⵜ صورة
ⵜⴰⵡⵓⵔⵉ عمل
ⵜⴰⵡⵔⴼⵜ باخرة / عربة
ⵜⴰⵡⵡⵓⵔⵜ باب
ⵜⴰⵢⵔⵉ حب
ⵜⴰⵢⵔⵉⵡⵉⵏ غراميات / محبات
ⵜⴰⵣⵉⵔⵉ بدر / ضوء القمر
ⵜⴰⵣⵍⴰ جري / ركض
ⵜⴰⵣⵖⴷⵓⴷⵜ دمية
ⵜⴱⴰⵏ ظهرت

ⵜⴱⴷⴰ بدأت
ⵜⴱⴷⴷ وقفت
ⵜⴱⵓⵛⵉⵍⵉⵏ فتاة
ⵜⴱⵓⵢⵜ بوم
ⵜⴳⴷⵍ حرمت / منعت
ⵜⴳⵓⵔⴰ مشي / ذهاب
ⵜⴷ هذه
ⵜⴷⴷⵉⵏ تلك
ⵜⴷⴷⵔ عاشت
ⵜⴷⵀⴰ هذه / هاته
ⵜⴷⵊⴰ تركت
ⵜⴷⵊⴰⵍ أقسمت 
ⵜⴷⵊⵓ تقسم
ⵜⴷⵊⵖ تركت
ⵜⴷⵍⵙⴰ ثقافة
ⵜⴹⴼⵔ تبعت
ⵜⴻⵜⵛⴰⵜ أكلت 
ⵜⴻⵜⵜⵔⵏ يطلبون/ يدعون
ⵜⴻⵜⵡⴰⵖ هلكت / أصيبت
ⵜⴼⴼⵖ تخرج / خرجت
ⵜⴼⴽⴽⴰ جسد / جثة
ⵜⴼⵉⵏⴰⵖ )تيفيناغ )الخط
ⵜⴼⵍⵉⴷ ذهبت
ⵜⴼⵍⵖ أترك 
ⵜⴼⵓⵢⵜ شمس
ⵜⴼⵔⴰ أوراق / صفحات 
ⵜⴼⵔⴰⵔⴰ بزوغ الفجر
ⵜⴼⵙⵓⵜ ربيع
ⵜⴽⴰⵙⵉⵜ موروث / ميراث
ⵜⴽⴽⴰⵜ تضرب / تلامس
ⵜⴽⴽⵔ نهضت / قامت
ⵜⴽⵎⵉⵙⵜ ثوب / قميص

ⵜⵀⵡⴰ سقطت
ⵜⵅⵙⴰⵢⵜ قرعة
ⵜⵅⵡⴰ رفعت
ⵜⵇⵇⵉⵎ بقيت / أقامت
ⵜⵇⵇⵏ ربطت
ⵜⵇⵟⵟⵓⴼⵜ نملة
ⵜⵉⴳⴰ فعلت
ⵜⵉⴳⴷ تقومب / تصنع
ⵜⵉⴳⵉⴷ فعلت
ⵜⵉⴳⵏ سمك
ⵜⵉⴳⵥⵥⴰⵍ )كليتين )عضو
ⵜⵉⴷⴷⴰⵙ شطرنج أمازيغي
ⵜⵉⴷⵜ حقيقة
ⵜⵉⴼⴰⵡⵜ نور / صبح
ⵜⵉⴼⴷⵏⵉⵏ أصابع الرجلين 
ⵜⵉⴼⵔⴰ أوراق / صفحات 
ⵜⵉⴼⵔⴰⵢ أوراق / صفحات 
ⵜⵉⴼⵙⵏⴰⵖ )جزر )خضار
ⵜⵉⴽⵔⴽⴰⵙ أكاذيب 
ⵜⵉⵀⵢⴰ )تيهيا )ديهيا - الكاهنة
ⵜⵉⵇⵇⴷⵜ شرارة / حريق
ⵜⵉⵊⴰⵏⵉ )تيجاني )إسم
ⵜⵉⵍⴻⵍⵍⵉ حرية
ⵜⵉⵍⵉ تصبح
ⵜⵉⵍⵍⴰⵙ ظلمات
ⵜⵉⵍⵍⴰⵡⵉⵏ نساء / موجودات
ⵜⵉⵍⵍⵓⵖⴷⴰ )بطاطة )خضار
ⵜⵉⵎⵉⵔⴰ )لحية )جمع
ⵜⵉⵎⵍⴰⵢⵎⵜ اجتماع
ⵜⵉⵎⵎⴰⵡⵉⵏ حواجب
ⵜⵉⵎⵓⵔⴰ بلدان/ أراضي
ⵜⵉⵎⵓⵔⴰⵡⵉⵏ بلدان/ أراضي

ⵜⵉⵎⵖⵟⴰⵍ تيمغطال / هريسة
ⵜⵉⵎⵥⵢⴰⵏⵉⵏ صغار
ⵜⵉⵏⴼⴰⵙ قصص
ⵜⵉⵏⵀⵉⵏⴰⵏ )تينهينان) ملكة
ⵜⵉⵏⵉⴳⵉⵏ أغاني 
ⵜⵉⵏⵉⴳⵏ يغنون
ⵜⵉⵏⵉⴳⵜ أغنية 
ⵜⵉⵏⵉⴷⵍⵉⵙⵏ مكتبة
ⵜⵉⵏⵉⵔⵉ صحراء
ⵜⵉⵏⵉⵙⴰ مفاتيح
ⵜⵉⵏⵎⵍ مدرسة
ⵜⵉⵏⵓⴼⴰ حسنات
ⵜⵉⵏⵣⴰⵔⵏ أنوف 
ⵜⵉⵏⵣⵔⵜ أنف / خشم 
ⵜⵉⵔⴽⵎⵉⵏ لفت
ⵜⵉⵔⵔⵓⴳⵣⴰ رجولة / شهامة
ⵜⵉⵖⴰⵡⵙⵉⵡⵉⵏ أشياء 
ⵜⵉⵖⵉⵡⵉⵏ )فاكهة بلح )
ⵜⵉⵖⵍⵖⴰⵍ أصداء 
ⵜⵉⵖⵎⴰⵔ زوايا
ⵜⵉⵖⵎⴰⵙ أسنان/ أضراس 
ⵜⵉⵖⵎⴰⵡⵉⵏ )أفخاذ )عضو 
ⵜⵉⵖⵔⵉ دراسة
ⵜⵉⵙⴷⵏⴰⵏ نساء
ⵜⵉⵙⵉⴷ حالك
ⵜⵉⵙⵍⴰⵜⵉⵏ عرائس
ⵜⵉⵙⵍⵎⴰⴷⵉⵏ معلمات
ⵜⵉⵙⵏⵜ ملح
ⵜⵉⵙⵙⵉ شرب
ⵜⵉⵙⵜⵎⴰ أخواتي 
ⵜⵉⵜⵜⵔⵉⵜ )دعوة / طلب )صغيرة
ⵜⵉⵟⵟعين

ⵜⵉⵟⵟⴰⵡⵉⵏ عيون/ تطاوين
ⵜⵉⵡⵍⴰⴼ صور
ⵜⵉⵡⵍⴰⴼⵉⵏ صور
ⵜⵉⵣⵍⴰⵜⵉⵏ أغاني 
ⵜⵊⴷⴷⵉⴳⵜ وردة / زهرة
ⵜⵊⵊⵓ رائحة طيبة
ⵜⵍⴰⵢⴰⵎⵏ يجتمعون
ⵜⵍⴻⵍⵍⵉ حرية
ⵜⵍⵍⴰ موجودة
ⵜⵍⵍⵉⴷ موجود
ⵜⵍⵓⵍ ولدت
ⵜⵍⵙⴰ لباس / لبست
ⵜⵎⴰⵣⵉⵖⵜ أمازيغية 
ⵜⵎⴰⵣⵖⴰ تامازغا
ⵜⵎⴷⴷⵓⵔⵜ حياة
ⵜⵎⵉⴹⵉⵡⵉⵏ )مئات )عدد
ⵜⵎⵉⵜⵉⵜ ذاكرة / ذكرى
ⵜⵎⵉⵡⴰⵍⵜ )كرة )لعبة
ⵜⵎⵎⴰ قالت
ⵜⵎⵎⴰⵍ تقول
ⵜⵎⵎⴰⵖ تقاتل / تناضل
ⵜⵎⵓⵔⴰ أرض /بلد 
ⵜⵎⵓⵔⵜ أرض /بلد 
ⵜⵎⵓⵙⵏⵉ معرفة / حكمة
ⵜⵎⵖⵓⵔ كبرت
ⵜⵎⵖⵔⴰ فرح / عرس
ⵜⵎⵣⴳⵉⴷⴰ مسجد
ⵜⵎⵣⵖⴰ تامازغا
ⵜⵎⵣⵣⵓⵖⵜ أذن 
ⵜⵏⴱⴱⴰⴹⵜ حكومة / سلطة
ⵜⵏⵉⵔⵉ صحراء
ⵜⵏⵎⵎⵉⵔⵉⵏ بركات

ⵜⵏⵎⵎⵉⵔⵜ بركة / شكر
ⵜⵏⵏⵉⴷ قلت
ⵜⵏⵓⴼⵉⵏ حسنات
ⵜⵏⵓⵖⵖⵏ تقاتلوا
ⵜⵏⵖ لنا
ⵜⵏⵙⴰ نامت / باتت
ⵜⵏⵙⵉⴷ نمت / بت
ⵜⵏⵛⴷ س ألت
ⵜⵓⴳⵍ علّقت
ⵜⵓⴳⵓⵔ تمشي / تذهب
ⵜⵓⴷⵍ بدأت
ⵜⵓⴼ أفضل / أحسن 
ⵜⵓⴼⴰ وجدت
ⵜⵓⴼⵉ )وجدت )ماضي قريب
ⵜⵓⴼⵓⵜ شمس
ⵜⵓⴽⵔ سرقت
ⵜⵓⴽⵣⴰ معرفة / وعي
ⵜⵓⴽⵣⵎ عرفتم
ⵜⵓⵍⵉ صعدت
ⵜⵓⵎⴰⵙⵜ )شعب / هوية )طوارق
ⵜⵓⵎⵔⵜ فرحة / سعادة
ⵜⵓⵔⴰ كتبت
ⵜⵓⵔⴰⵔⵉⵏ ألعاب 
ⵜⵓⵔⴰⵔⵜ لعبة
ⵜⵓⵔⵉⵎ كتبتم
ⵜⵓⵙ ⴷ جاءت
ⵜⵓⵙⵙⵏⴰ علم / معرفة
ⵜⵓⵛⵉ ⴷ أعطيت 
ⵜⵓⵛⵉⵎ أعطيتم 
ⵜⵓⵜⵍⴰⵢ تكلمت
ⵜⵓⵜⵍⴰⵢⵜ لغة
ⵜⵓⵡⴹ وصلت

ⵜⵓⵣⵣⵏ أرسلت 
ⵜⵓⵥⵥⵓⵜ غرسة / فسيلة
ⵜⵔⴳⵍ أغلقت 
ⵜⵔⴹⵍ استعارت / استلفت
ⵜⵔⵏⵉ تزيد / تهزم
ⵜⵔⵏⵏⵉ تستزيد

 ⵜⵔⵓⵍ هربت
ⵜⵔⵥⵉ كسرت
ⵜⵖⴰⵡⵙⴰ حاجة / شيء
ⵜⵖⴰⵡⵙⵉⵡⵉⵏ أشياء 
ⵜⵖⵏⵊⴰⵢⵜ ملعقة
ⵜⵖⵔⴷⴰⵢⵜ )غرداية )مدينة
ⵜⵖⵙⵙⴰⵜ محبة
ⵜⵖⵙⵙⴷ تريد
ⵜⵙⴰⵍⵉ تصعد
ⵜⵙⴰⵍⵉⵎ صعدتم
ⵜⵙⴳⵓⵔⵔⵓ )تغُرّد )صوت الحمام
ⵜⵙⴻⵙⵍⴰⵢ تسُمع / تشُهر
ⵜⵙⴽⵏⵉ تري / تظهر
ⵜⵙⴽⵏⵉⵎ أريتم / أبنتم 
ⵜⵙⵍⵉⴷ سمعت
ⵜⵙⵍⵍ تسمع
ⵜⵙⵎⴷⴰ أنهت 
ⵜⵙⵓⴳⴳⴰⵎⵖ انتظر
ⵜⵙⵓⵍ مازالت
ⵜⵙⵓⵙⵍⵜ هدية / منحة
ⵜⵙⵖⵉⴷ إشتريت
ⵜⵙⵙⴰⵍⵉⴷ أصعدت / رفعت 
ⵜⵙⵙⵉⵡⴹ أوصلت 
ⵜⵙⵙⵏ عرفت
ⵜⵙⵙⵓⵏⴹ أدارت 
ⵜⵙⵙⵔⵖⵎ أشعلتم 

ⵜⵙⵛⵛⴼ قرّبت / دنت
ⵜⵙⵜⵉ اخترت
ⵜⵙⵡⴰ شربت
ⵜⵜ هي / إياها
ⵜⵜⵓⵏ نسوا
ⵜⵜⵔ اطلب / دعى
ⵜⵜⵜⵓⴷ تنسى
ⵜⵡⴰⵖ أصيبت / كارثة 
ⵜⵡⵓⵔⵉ عمل
ⵜⵡⵡⴹ وصلت
ⵜⵢⵓⴷⵉ خوف
ⵜⵣⵉⵔⵉ بدر / ضوء القمر
ⵜⵣⵔⵉ مرت
ⵜⵣⵡⴰⵔⴷ سبقت / تقدمت
ⵜⵥⴰ تسعة
ⵜⵥⴰⵍⵍⵉⵜ صلاة
ⵜⵥⵥⵍ مدّت
ⵜⵥⵥⵓⵍⵍ صلّت
 

ⵟ
ⵟⵟⴼⵏ أمسكوا / قبضوا
ⵟⵟⴼⵖ أمسكت 

ⵡ
ⵡⴰⴷⴰⵏ غطاء
ⵡⴰⴹⵉⵍ خمر
ⵡⴰⴹⵓ ريح
ⵡⴰⴼⵢⴰ )وافية ) أسم
ⵡⴰⴽⴰⵍ تراب / أرض
ⵡⴰⵎⴰⵏ ماء

ⵡⴰⵎⵓⵔ بلد / وطن
ⵡⴰⵔبدون
ⵡⴰⵙⵙ يوم
ⵡⴰⵡⴰⵍ كلام
ⵡⴱⵔⵉⴷ طريق
ⵡⴷ هذا
ⵡⴷⴷⵉⵏ ذلك
ⵡⴷⵔⴰⵔ جبل
ⵡⴷⵖⴰⵔ مكان
ⵡⴼⴳⴰⵏ إنسان
ⵡⴼⵔⴰ سلام / هناء
ⵡⵉⵙ ترتيب عددي
ⵡⵉⵙⵔ نبي / رسول
ⵡⵍ )لا ) أداة نفي
ⵡⵓⴷⵎ وجه
ⵡⵓⵍ قلب
ⵡⵓⵖⴱⴰⵏ أنياب 
ⵡⵓⵣⵣⴰⵍ حديد
ⵡⵖⵔⴰⵡ عرف / فرع
ⵡⵙⵙⵔ عجوز / مُسن
ⵡⵜⵔⴰⵔ حديث
ⵡⵢⵙⵓⵎ لحم
ⵡⵣⵡⵉ نسيم
ⵡⵥⴹⵓⵎ سجن

 

ⵢ
ⵢⴰ ألف
ⵢⴰⴱ باء
ⵢⴰⴳ گاء
ⵢⴰⴷ دال
ⵢⴰⴷⵊ ُأم 

ⵢⴰⴹ ضاء
ⵢⴰⴼ فاء
ⵢⴰⴽ كاء
ⵢⴰⴽⵓⵛ الله
ⵢⴰⵀⴰ هنا
ⵢⴰⵅ خاء
ⵢⴰⵇ قاف
ⵢⴰⵊ جيم
ⵢⴰⵍ لام
ⵢⴰⵎ ميم
ⵢⴰⵏ نون
ⵢⴰⵔ راء
ⵢⴰⵖ غاء
ⵢⴰⵙسين
ⵢⴰⵚ صاد
ⵢⴰⵛشين
ⵢⴰⵜ تاء
ⵢⴰⵟ طاء
ⵢⴰⵡ واو
ⵢⴰⵡⵙ ساعد
ⵢⴰⵢ ياء
ⵢⴰⵣ زين
ⵢⴰⵥ زين مفخم
ⵢⴱⴱⴰⵇ انفجر
ⵢⴱⴳⴳⵚ يلمع / يبرق
ⵢⴱⴷⴷ وقف
ⵢⴱⵀⴰبهاء / حسن
ⵢⴳⴳⵣ نزل
ⵢⴷⵊ واحد / فرد
ⵢⴷⵊⴰ ترك
ⵢⴷⵊⴰⵎ ِتركك
ⵢⴷⵊⵓⵍ أقسم 

ⵢⴼⴼⵖ خرج
ⵢⴽⴽⵔ نهض
ⵢⵀⵡⴰ سقط / هوى
ⵢⵅⵡⴰ ىفع
ⵢⵉ ألف مكسور 
ⵢⵉⴹ ضاء
ⵢⵉⴼⴽⵉ حليب
ⵢⵉⵍⴰⵍ ميلاد
ⵢⵉⵍⵉيكون
ⵢⵉⵏⵉⴳ غناء
ⵢⵉⵙⵉ كان
ⵢⵉⵥⴰⵢ )مُر )مرارة مذاق
ⵢⵍⵍⴰيوجد / كان
ⵢⵍⵍⴰⵥ جاع
ⵢⵍⵍⵉ ابنتي
ⵢⵍⵍⵉ )مجود )في حال النفي
ⵢⵍⵍⵉⵙ ابنت
ⵢⵍⵍⵉⵙ ابنته
ⵢⵍⵍⵉⵜⵏⵖ ابنتنا
ⵢⵍⵍⵓⵥ جاع
ⵢⵍⵓⵍ ولد
ⵢⵎⴷⴰ إنتهى
ⵢⵎⵎⴰ أمي 
ⵢⵎⵎⴰⵙ أمه 
ⵢⵎⵎⵉⵔ مفتوح
ⵢⵎⵎⵉⵔⵉ مكتوب
ⵢⵎⵎⵏⵇⵛ منقوش
ⵢⵎⵎⵙⵙⵓ مفروش
ⵢⵎⵥⵓⵏ مقسم
ⵢⵏⵏⴰⴹ يدور / يلف
ⵢⵏⵏⴰⵛ أمك 
ⵢⵏⵓ لي

ⵢⵏⵙⴰ بات
ⵢⵏⵙⵓ )بات )محرفة للقافية
ⵢⵓ واو
ⵢⵓⴱⴰ )يوبا )ملك
ⵢⵓⴳⴳⴷ خاف
ⵢⵓⴳⵉ رفض / أبى
ⵢⵓⴳⵍ علق
ⵢⵓⴳⵔⵜⵏ )يوغرطة )ملك
ⵢⵓⴷⴰⵏ الناس / الرجال
ⵢⵓⴷⴻⴷ وقف
ⵢⵓⴷⵍ بدأ
ⵢⵓⴷⵏ أناس 
ⵢⵓⴼ أحسن/ أفضل 
ⵢⵓⴼⴰ وجد
ⵢⵓⴼⵓ وجد
ⵢⵓⵍⵉ صعد
ⵢⵓⵎⵓⵎ حلو
ⵢⵓⵏⵏⵖ أهالينا 
ⵢⵓⵔ هلال / شهر
ⵢⵓⵔⴰⵏ شهور
ⵢⵓⵔⴰⵔ لعب
ⵢⵓⵙ جاء
ⵢⵓⵛ يعطي
ⵢⵓⵛⴰ أعطى 
ⵢⵓⵛⴰⵏⵖ أعطانا 
ⵢⵓⵜⴼ دخل
ⵢⵔⵔⵉ رد / أرجع
ⵢⵔⵡⵍ هرب
ⵢⵖⵡⴰ فاسد / حامض
ⵢⵙⴼⴰⵡ أضاء 
ⵢⵙⴽⵔⴽⵙ كذب
ⵢⵙⵍⴰ سمع

ⵢⵙⵏⵎⵎⵉⵔ بارك
ⵢⵙⵖⵏⴰ )بارئ )إسم الله
ⵢⵚⴱⵃ أصبح / جَمُل 
ⵢⵛⵏⴰ جميل / لطيف
ⵢⵜⵜⵡⴽⵔⴼ مكبل / مقيد
ⵢⵡⵡⴹ وصل
ⵢⵡⵡⵟ وصل
ⵢⵣⵄⵎجميل / حسن
ⵢⵣⵔⵉ مرّ / تدى
ⵢⵣⵡⴰⵔ سبق / ال أول
ⵢⵥⵥⵍ قدّم

ⵣ
ⵣⴰⵍⵉⵅⴰ )زليخة )اسم
ⵣⵉⴽ باكرا
ⵣⵔⵣⵔ غزال
ⵣⵣⴰⵜ أمام 
ⵣⵣⵉⵏ جمال

ⵥ
ⵥⵔ انظر
ⵥⵔⵉⵖ ر أيت
ⵥⵔⵔⵖ أرى 
ⵥⵥⴰⵍⵍ ِّصل
ⵥⵥⵍ م / مُد قدّّ
ⵥⵥⵍⴰ م / مُد قدّّ
ⵥⵥⵍⵏ تددوا / قدموا
ⵥⵥⵓⵍ ِّصل
ⵥⵥⵓⵏ غرسوا / أنبتوا

 



ⴰ ⵜⴰⵎⴰⵣⵖⴰ 69 أ تامازغا
ⴰⵛⵏⵢⴰⵍ ⵏⵏⵖ 71 أشنيال نّغ
ⵡⴰⴼⵢⴰ 73 وافيا
ⵉⵙⴽⵔⴰⴼ 75 ئسكراف
ⴰⵙⴷ ⴰ ⵏⵓⵔⴰⵔ 79 أسد أ نورار
ⵉⵙⴽⴽⵉⵍⵏ ⵏⵏⵓ 79 ئسكّيلن نّو
ⵜⴰⴹⴼⵉ 81 تاظفي
ⵉⵎⵓⴷⴷⵔⵏ 81 ئمودّرن
ⵉⴹⵚ 83 ئظص
ⵎⴰⵎⵎⴰⴽ 83 مامّاك
ⴰⴳⴰⴷⵣ 85 أگادز
ⵜⴰⴳⵔⵙⵜ 87 تاگرست
ⴳⴰⵔ ⴰⵙⵏ 89 گار أسن
ⵜⵓⵔⴰⵔⵉⵏ 91 تورارين
ⵉⵙⴽⴽⵉⵍⵏ 93 ئسكّيلن
ⴰⴷⵍⵉⵙ 95 أدليس
ⴰⵙⵍⵎⴰⴷ 97 أسلماد
ⴰⵙⵉⴹⵏ 99 أسيظن
ⵜⴰⴼⴽⴽⴰ 101 تافكّا
ⴰⵎⴰⵡⴰⵍ 102 أماوال

فهرس
ⵜⵓⴼ ⵜⴰⵣⵉⵔⵉ 5 توف تازيري
ⵢⵍⵍⵉⵙ ⵏ ⵢⵓⴷⴰⵏ 7 يلّيس ن يودان
ⵜⵉⵡⵍⴰⴼⵉⵏ 9 تيولافين
ⵜⵉⵏⵎⵍ ⵏ ⵡⵓⵍ 11 تينمل ن وول
ⵊⵊⴰⵣ ⴰⴽⵍⴰⵙⵉⴽ 13 جّاز أكلاسيك
ⵉ ⵜⴰⵎⵓⵔⵜ 17 ئ تامورت
ⴰ ⵎⴻⵎⵎⵉ 21 أ ممّي
ⵉⵎⴰⵣⵉⵖⵏ ⵏⵜⵛⵉⵏ 23 ئمازيغن نتشين
ⴰⵢⵢⵓⵔ ⵏ ⵜⵓⵎⵔⵜ 25 أييور ن تومرت
ⵜⵙⴳⵓⵔⵔⵓ ⵜⴰⵜⴱⵉⵔⵜ 27 تسگورّو تاتبيرت
ⴰⵙⵙ ⴰ ⵢⵍⵓⵍ 29 أسّأ يلول
ⵎⵙⵙⵉⵏⵖ ⵢⵍⵍⴰ 33 مسّينغ يلّّا
ⵙⴳⴷⵉ ⴰⵣⵓⵍ 35 سگدي أزول
ⵔⵎⵟⴰⵏ ⵢⵓⵙ ⴷ 39 رمطان يوس د
ⴰⵙⵙ ⵏ ⵍⴳⵎⵜ 41 أسّن لگمت
ⵎⵙⵙⵉⵏⵖ 43 مسّينغ
ⵜⴰⵖⴰⵡⵙⴰ 47 تاغاوسا
ⵏⵉⵙⵉ ⴷ ⵏⵍⵍⴰ 49 نيسي د نلّّا
ⴰⵎⵣⵔⵓⵢ ⵏⵏⵖ 51 أمزروي نّغ
ⵜⵉⵍⴻⵍⵍⵉ 55 تيللّي
ⴰⵙⵓⴳⴳⴰⵙ ⴰⵜⵔⴰⵔ 57 أسوگّاس أترار
ⵏⴰⵚⵔ ⴰⵣⴼⵣⴰⴼ 61 ناصر أزفزاف
ⴰⵣⴰⵡⴰⴷ 65 أزاواد



هذا الكتاب طبع في سنة
2025

المركز الليبي للدراسات الأمازيغية
الرقم الوطني للكتاب

000-0000-0000-00

إهداء

لكل من أعطى ولمن لايزال يعطي للأمازيغية



تاغوري
تاغوشت نـ تمدورت

تيرا نـ : مادغيس ؤمادي

المركز الليبي للدراسات الأمازيغية
ⴰⵍⵎⵎⴰⵙ ⴰⵍⵉⴱⵉ ⵏ ⵜⵖⵓⵔⵉⵡⵉⵏ ⵏ ⵜⴰⵎⴰⵣⵉⵖⵜ


